
Yesu Kerisi Yi Bengo Nivesa
Sén Markus Kevu

Meho-neripek-alam Jon Nér Yi Gagek Rangah
(Mt 3:1-12; Lk 3:1-18; Jn 1:19-30)

1 Anutu nalu Yesu Kerisi yi Bengd Nivesa
degwa muginsén: 2 Nebé sén meho-nenér-gagek-
rangahsén Yesaya kevu lok Anutu-yi-kapiya wirek
meneggep nebé:

“Gwengo ré! Sék gevong sa hur ti namugin
mena negetongin hong aggata.”
3“Gemehoti aye nerak lok nyég-yumeris bé,
‘Ham bolinin Mehobop yi aggata
meham sesor megép nirdp.” ”

4 Nebé séné, lok Meho-neripek-alam Jon yam vu
nyég-yumeris meyam nenér gagek rangah nebg,
“Ham gwevuu ham ngaa nipayana, geham gweérin
ham nom vu Anutu, lom mém sejipek ham jak
bél, gAnutu rék dahun ham ngaa nipaya na.”
> Nér bé saga, lob alam vu distrik Yudea los alam
Yerusalem pin deneya vu yi. Denenér hir ngaa
nipaya pin rangah vu, log mém neripek sir luk bél
Yordan.

6 Jon rop yi roprop ading sén denevasu rak
kamer niviis lo, log nevéh kabi neggép balo,
genegga sepaak los nenum beggoh netu yi nos.
7 Lob yam nenér Anutu yi gagek rangah nebg,
“Meho6 los niwéék ti kesuu sa rék tamuin sa
menam. Gesa su meho nig vesa yoh vu in bé sa
natu yi hur ti mekevelekin vaha suu ré. 8 Sén

seripek ham lo, og sengo hetung bél meris mu
rak ham, gak mém yi sén rék nam getung Anon
Vabuung jak ham.”

Yesu Ripek Bél
(Mt 3:13-17; Lk 3:21-22)

9 Vu buk saga Yesu vu Nasaret ggép distrik
Galileameya vu Jon, beJonripek yiluk bél Yordan.
10 Ripek, log Yesu nahén nerak yom ronek, lok 1é
geyagek tatekin ya gAnon Vabuung ni nebé sok
nuung ti meto megwang ya Yesu ayo. 11 Log gagek
ti yam vu yagek bé, “Sa nalug hong! Sahég neving
hong besa halé hong nivesa.”

Satan Seggi Yesu
(Mt4:1-11; Lk 4:1-13)

12 Ggovek saga lob Anon Vabuung ggee lok ayo
bé na nyég-yumeris ti. 13 Ya nyég-yumeris ti sén
sag hir nyég lo beya nedo buk mehddahis luu,
geSatan ya medo nepelépin yi vu sagu. Lom Satan
vuu yiya gemém angér yam denelok vu yi.

Yesu Neko Yi Huk Rak Vu Galilea
(Mt 4:12-17; Lk 4:14-15)

14 Deduu Meho-neripek-alam Jon beya nedo
karabus, lok mém Yesu ya distrik Galilea menér
Anutu yi Bengd Nivesa rangah nebé, 15 “Anutu
tung buk vorot lob tok yam, om gwébeng séné
Anutu-yi-nyég vongin anon jak, om ham gwevuu
ham ngaa nipaya na, geham gwérin ham nom vu
Anutu, beham gwevong geving Anutu yi Bengo
Nivesa séné.”

Yesu Tahi Alam-gél-yi Lubeluu
(Mt 4:18-22; Lk 5:1-11)

16 Buk ti lob Yesu medo nesepa lok ngaggee bop
Galilea nenga, lob ték vu Simon lu ari Andreas
geluho medo deneté lek luk ya ngaggee in bhé
degeko gél, in yik luho y& hir huk sagi. 17 Lob Yesu
nér vu luho bé, “Melu nam sepa sa natu sa hur
besa tahu meluu in gweko meh6non denam vu sa
nabé sén melu neko gél gwébeng agi 1lo.” 18 Lob
pevis beluho devuu lek ya geya desepa yi melddho
deya.

19 Log 166ho deya dus ti beya deverup, lok Yesu
1é Sebedi nalu luho, Yakobus lu ari Jon, geluho rak
denedo yagti medeneduu hir lek vepulsén yah. Lé
luho lob pevis metahi luho. 20 Lom luho devuu
amaj Sebedi losho yi hur-huk-yi lo berak denedo
yag geluho ya desepa Yesu medeya.

Mehoti Los Memo Nipaya Ti

21 Sir séné ya detok ya Kapernaum, log yik
Yudea hir Buk-sewahsén-yi* ti, lom Yesu luk ya
dub-supinsén-yi menetatekin gagek vu alam sén
denedo lok lo. 22 Nenér gagek vu sir, lob kenuj ya
rot in su nenér nebé meho-horek-yi ré, gak nenér
gagek nebé meho los niwéeék ti.

23 Nebé saga, lom mehoti to nare lok dub ayo
gememo nipaya ti nedo lok ayo. 24 Lom ngeek bé,
“Yesu vu Nasaret! Bé gwevong va vu he? Mak
geyam in bé kwevoh he? Serak nim nebé Anutu
yi Meh6 Vabuung hong!” 25 Lok Yesu petupek rak
bé, “Ayem nama! Gegweto gena in meho saga!”
26 Lob memo seso yi lok mehd lo ayo gengeek
bopata, log vuu yi geto meya. 27 Lob alam pin saga
delék anon, gedenelok tepék vu sir bé, “Va ti séné?
Mak gagek mewis ma va? Meho séné nenér vu

memo nijpaya lo ving nebé yi meho los niwéék
ti, om nengaj yes geto deneya!” 28 Lom pevis
medenenér Yesu aré ya meyoh vu distrik Galilea
pin.

Yesu Vong Pita Ggen Avéh Menivesa Rak
(Mt 8:14-15; Lk 4:38-39)

29 Ggovek saga log tur vu dub-supinsén-yi ayo,
lob 166ho Jon lu Yakobus ya derak ya Simon Pita
luho Andreas hir beggang. 30 Lob pevis medenér
Simon Pita ggen avéh vu bé nivané rot meneggép.
31 Lob mém Yesu ya mejom lok nema beko yi rak,
lom nikul ya pevis,lob mém neyeh nos bevo vu sir.

Sehuksén Lob Yesu Vong Alam Ngahiseké Nij
Vesa Rak

(Mt 8:16-17; Lk 4:40-41)

32Ggovek log sehuksén behes luk ya, lob deneko
alam nijraksén meya deverup vu Yesu, medeneko
alam sén memo denegwang ya ayoj ving. 33 Alam
pin vu beggang-bu ti saga ya denekebu sir lok
veluung avi. 34 Lok mém Yesu nevong alam
ngahiseké sén niraksén aggagga nevong sir agi
benijvesa nerak, genetii memo ngahiseké to
deneya in mehonon. Log nérin memo pin bé
su denanér yi rangah, in denerak ni bé Anutu
Nalu yi.

Yesu Neko Lok Nyég Menér Yi Gagek Rangah
(Lk4:42-44)
35Nyég yo nahén gesu heng ré, log Yesu kedi rak
buk meya nedo nyég-yumeris tahsén in bé najom
jak na vu Anutu. 36 Lok Simon losho alam sén
denedo ving yi lo ya desero 37 bedetdk rak lob

denér vu bé, “Alam pin medo denesero hong!”
38 Lok Yesu nér vu sir bé, “Hil ana beggang bu bop
bop sén nedo dus agi in sa nanér Anutu yi gagek
rangah vu sir geving. In seyam in bé sa gevong
nabé séné.” 39 Lom mém neko lok distrik Galilea
beneluk ya dub-supinsén-yi pin menenér Anutu
yi gagek rangah vu alam pin. Genetii memo to
deneya in mehonon ving.

Yesu Vong Mehdéti Los Nisevuuk Benivesa Rak
(Mt 8:2-4; Lk 5:12-16)
40Buk tilob mehdotilos nisevuuk ya vu yi metung

lus luk geketag vu yi bé, “Nabé ahém geving, og
geyoh vu bé gwevong besa nig veseek jak.” 41 Lob
Yesu kwa pesivin yi mebé nema rak yi genér vu yi
bé, “Sa ahég ving! Om nim veseek jak!” 42 Lob
yik sevuuk saga mehor ya pevis. 43 Lob Yesu vo
kooin niwéék gevong yi ya pevis. Nér vu yi nebé,
“Gwegin hong besu gena genanér ngaa séné vu
meho la. 4 Gak mém gena getato hong vu meho-
neko-seriveng gegwetung seriveng in nim veseek
rak. Noh vu sén Moses nér wirek bé hil gevong lo,
in alam pin dejak ni nabé nim veseek rak.” 45 Rék
ma gemeho lo to meya meya medo neturin yi
gagek séné rangah vu mehonon pin medengo, lob
Yesu suyoh vu bé na tato yirangah vu beggang-bu
tiré gema. Geyo yanedo tahsénlok mém alam yoh
vu nyég pin medo deneya vu yi.

2

Yesu Vong Meho Seké Selongin Ti Benivesa Rak
(Mt 9:1-8; Lk 5:17-26)

1 Buk la ggovek ya, lok Yesu yah meya nedo
Kapernaum, lok alam dengo bé yah nedo ben.
2 Lob desup sir ya beyi beggang pup. Gedeggérin
veluung avi ving, belen ti su ggép netok ré. GeYesu
nenér Anutu yi gagek nivesa rangah vu sir. 3Medo
nenér vu sir log deko meho seké selongin ti mede-
verup. Sir lubeluu devaku medeyam vu Yesu.
4 Derak vu mehonon pin saga besu deyoh vu bé
degeto denam Yesumalaré, lom derak ya beggang
vavuné medekehe beggang demi valek sén Yesu
nare lo. Dekehe ggovek ya geggép netok, log mém
deseyesin reek los meho seké selonginsén lo to
meluk ya beggang ayo. > Nebé séné lob Yesu 1é
bé ayoj neya timu vu yi, lom nér vu meho seké
selonginsén be, “Nalug-e! Sa dahun hong ngaa
nipaya ya!”

6 Log alam-horek-yi la lok denedo beggang ayo
sén ving Yesu bekwaj nevo lok ayoj bé, 7 “Nenér
gagek va ti séné? Ko yirak besevok Anutu! Mehoti
su yoh vu bé dahun ngaa nipaya na ré, gak Anutu
y0 timu yoh vu!” 8 Lok Yesu rak nilok ayo bé kwaj
nevo nebé séné, lom nér vu sir bé, “Ham ayomin
neya ngahi nebé séné in va? 9 Ham kwamin
nevo gagek sén senér agi bé, ‘Sa dahun hong ngaa
nipayaya’lobé anon ma, inre yoh vu bé gelé nabé
dahun ya yodnon-a? Rék mu mém nabé sa nanér
vu yi nabé, ‘Kwedi jak megena’, og mém ham rék
jak ni nabé sa nanér gagek los anon. 10 Rék sa bé
ham jak ni nabé sa Mehdnon Nalu sén seyoh vu bé
dahun ngaa nipaya na gép dob, om...” log peggirin
menér vu meho seké selonginsén bé, 11 “Sa nanér
nok vu hong nabé: Kwedi gweko hong reek jak

megenah bom!” 12 Lob kedi rak pevis beko yi reek
rak meya, gesir pin vare denelé. Delé, bavij tOk rot
gedeko Anutu aré rak medenenér bé, “Hil su halé
ngaa ti nébé séné wirek ré!”

Yesu Tahi Levi
(Mt 9:9-13; Lk 5:27-32)

13Ggoveklog Yesu to meyah dobné meyah meya
ngaggee bop Galilea nenga, lok mém alam pin
deneya vu yi benetatekin gagek vu sir. 14 Ggovek,
log ya rak meya meto metok vu Alpeus nalu Levi™
gelok nedo beggang-takés-yi, lob nér vu yi bég,
“Genam medo gesepa sa!” Lob Levi kedi rak
mesepa yi meya.

15 Lok Yesu losho alam ngahiseké sén deneta-
muin yi lo ya denegga nos lok Levi ben. Alam-
deneko-takés* losho alam nijpaya sén denekeyéh
horek lo geyi hur maluh, sir pin ya denegga nos
ving yi. 16 Lok tum Parisai* hir alam-horek-yi
lo delé bé losho alam nijpaya sén galam-deneko-
takés* lo denegga nos lok ti, lob delok tepék vu yi
hur maluh bé, “Nebé va sén negga nos ving alam-
deneko-takés* losho alam nijpaya agi-€?” 17 Rék
Yesu ngo lob nér vu sir bé, “Alam nijvesa su
deneya vu dokta ré, gak alam nijraksén mu yo
deneya vu. Om sesu yam in bé tahi alam yohvu
ré; gak mu seyam in bé tahi alam sén ngaa nipaya
neggép vu sir lo.”

Delok Tepék In Alam Sén Ayej Neggérin Nos Lo
(Mt 9:14-17; Lk 5:33-39)

2:14: Leviséné aré ngweé nebé Matai. Su Yakob nalu ré, gak yik
meho ngwe.

18 Log buk ngwé, lob Mehé-neripek-alam Jon yi
hur maluh losho alam Parisai* pin devongin bé
degeko Anutu aré jak, lom ayej ggérin nos besu
degga ré, lok tum meho la ya delok tepék vu Yesu
bé, “Jon yi hur maluh losho Parisai* hir hur maluh
ayej neggérin nos besu denegga ré, log tum hong
hur maluh denegga nos gesu ayej neggérin ré in
va?” 19 Lom Yesu peggirin gagek rak meho sén
neko avéh lo, benér yah vu sir bé, “Ham kwamin
bo ré, nabé mehoti medo geving yi alam geluho
avéh ti denajom nemaj! Bé nabé séné og yi alam
séné su deyoh vu bé rék ayej gérin nos ré! Gak mu
mehoti sén bé geko avéh lo nedo ving sir, om rék
kwaj nivesa medega nos gesu deyoh vu bé rék ayej
gérin ré. 20 Rék mém buk sén debo meho sén geko
avéh lo vér besu medo geving yi alam ré, og mém
yi alam rék ayoj maggin bayej gérin nos dok buk
saga.”

21 Log Yesu nér vu sir ving bé, “Mehdéti su
neko tob mewis sén su deneripek ré lo len ti
menepeka tob mugeng sén nekweek lo len rak ré.
Nabé gevong nabé séné, og rék dejipek, lob tob
mewis séné najul menom getob mugeng séné rék
nakweek gokin melen bdpata rot. 22 Gemehoti su
netdo wain* mewis lok ya memék-navi mugeng ré.
Gak bé mehoti gevong nabé séné, og rék wain ngol
navi mebepul, gewain keseh geto mena bebasap
wain los memeék-navi dok ti. Gak denettd wain
mewis lok ya memék-navi mewis mu!”

Yi Hur Maluh Derur Nos Lok Buk-sewahsén-yi*
(Mt12:1-8; Lk 6:1-5)

23 Lob Buk-sewahsén-yi* ti, lob Yesu yi hur
maluh deyoh ya huk wit* ti, lob yi hur maluh

derur anon mededah. 24 Lom Parisai* lo delé
medelok tepék vu yi nebé, “Gwelé! Nebé va sén

hong hur maluh dekeyéh horek Buk-sewahsén-yi-
é?”

25Rék Yesu lok tepék yah vu sir bé, “Mak ham su
tevin gagek rak ngaa sén Davit vong wirek lo ré?
Nos main mediikahég, 26 lob losho alam sén dene-
sepa yi lo delok ya Anutu yi dub-vabuung. Alam-
deneko-seriveng hir ggev Abiatar negin Anutu yi
dub-vabuung lok buk saga, lob deluk ya medegga
brét vabuung sén denetung netu seriveng benedo
ggép Anutu mala lo. Nos sén alam meris su deyoh
vu bé dega ré lo, gak alam-deneko-seriveng mu yo
denegga. Rék mém meho meris sén Davit gga, gevo
vu alam meris sén denesepa yi lo bedegga ving.
(Rék su devong paya ré, gak dediikahéj om degga,
lob yik sa hur maluh séné nebg).”

27Lok Yesu nér vu sir ggokin yah nebg, “Anutu su
tung Buk-sewahsen-y1 in bé deginengin mehonon
ré, gak tung in bé dok vu sir. 28 Om Mehonon Nalu
tu Buk-sewahsén-yi* ala.”

3

Meho Seké Belooin
(Mt 12:9-14; Lk 6:6-11)
1Buk ngweé ré, lob luk yah dub-supinsén-yi ggok
yahin, galam sén lok denedo dub ayo lo ti seké
belooin. 2 Log alam vahi sén denelé Yesu paya
lo medo malaj nesepa yi, in bé degelé nabé rék
gevong benema nivesa jak dok Buk-sewahsén-yi*

ma rék nama. Nabé gevong, og mém denanér
gagek jak yi nabé keyéh horek.™

3 Lom Yesu nér vu mehoti sén seké belooin lo
bé, “Kwedi jak megenam gebare dok he malamin
vuheng atov!” 4 Lob lok tepék vu sir pin bé, “Mak
hil horek nér bé hil gevong ngaa nivesa dok Buk-
sewahsén-yi*, ma hil gevong ngaa nipaya? Mak
nér bé hil adok vu mehonon in demedo vesaj, ma
hil nid dél jak sir in denadiik?” Dengo rék ayej
ma rot geti su vengweéng ré. 5 Lom Yesu vare
mala neko lok menelé sir gahé sengén vu sir gayo
maggin rot vu sir, in sukwaj nevongin mehoti séné
ré, gayoj niwéék. Lok nér vu meho seké belooin
bé, “Getelo sekém nam!” Lom meho lo telo nema
ya, lom nivesa rak pevis. ¢ Rék Parisai* lo deluk
yom dobné, lob losho Herot* yi alam desap sir
medenesero aggata in bé dengis Yesu menadiik.

Alam Yu Bopata Desupin Sir Ggép Ngaggee Bop
Nenga

7Lob Yesu losho yi hur maluh detah sir meya
denedo ngaggee bOp nenga, lom alam ngahiseké

rot vu distrik Galilea denetamum sir.  Galam
vu distrik Yudea ving. 8 Galam vu nyég bop

Yerusalem, galam vu distrik Idumea, galam vu bél
Yordan vahi-yi. Galam sén denedo dus vu nyég
bop Ture los Sidon, besir ngahiseké deyam. Sir

* 3:2: Alam Parisai* denelé sén Yesu nevong mehonon benijvesa
neraklo nebénevonghuk ti, om nabé gevong dok Buk-sewahsén-yi
og nekeyéh horek Buk-sewah-sén-yi. Rék Yesu nér bé Anutu tung
Buk-sewahsén-yi in dok vu meho6non, om nabé dok vu mehonon
benijvesa jak dok Buk-sewahsén-yi og yik yoh vu, gak su keyéh
horek ré. Rék alam Parisai* delé Yesu paya in ngaa séné be-
denevongin bé dengis yi.

pin denengo ngaa pin sén nevong lo, lom deneya
vu yi. 9Lom nér vu yi hur maluh bé na degeko
yag ti, in alam ngahiseké deneyam rot om rék
degeving in yi. 10 In vong sir ngahiseké benijvesa
rak, om alam nijraksén denepeka rak yi rot in
bé degebé nemaj jak yi. 11 Log memo sén deneg-
wang ya mehonon medenevong lo, denelé yi lom
denepetev medeneggép lok vaha gedenengeek bé,
“Anutu nalu hong!” 12 Lob nevo koo vu sir niwéék
bé su denanér yi rangah.

Yesu Ggooin Sinaré Nemadluho-bevidek-luu
Rak
(Mt 10:1-4; Lk 6:12-16)

13 Lok tum ya nyég ti los kedu betahi alam sén
kwa nevo sir 1o bé dena vu yi. 14 Log ggooin
maluh nemadluho-bevidek-luu rak in bé desepa
yi geyo rék gevong sir mena denanér yi gagek
rangah. 15 Vo niwéék vu sir ving in degetii memo
sén denegwang ya mehoOnon ayoj lo geto dena.
16 Ggooin Simon, lob nér ggev ngwé rak nebé Pita.
17Lob ggooin Yakobus luho ari Jon sén Sebedinalu
luho rak, benér ggev ngwé rak luho nebé Boan-
erges, (degwa nebé luho nij wéék nebé vakuvek).
18 Lob ggooin Andreas luho Pilip ga, Bartolomai
luho Matai, geTomas ga, Alpeus nalu Yakobus,
geTadaius, geSimon sén yi meho-neruuk-alam-Rom
ti, 19 geYudas Iskariot ving, sén rék nanér Yesu
rangah lo.

Yesu Luho Belsebul*
(Mt 12:24-32; Lk 11:14-23; 12:10)
20 Yesu yah meya ben lob mehonon ngahiseké
yom desupin sir ggokin yah, lom Yesu losho yi hur

maluh su deyoh vu bé dega nos ré, in mehonon
ngahiseké medeggérin sir. 21 Lok Yesu yi alam
denedo bej gedengo bé alam deggérin sir rot, lob
denér bé, “Mak yu vong paya!” Lom deya in bé
denajom yi nah.

22 Log alam-horek-yi la deyam vu Yerusalem
medenenér bé, “Memo alaj Belsebul* nevong yi!”
Gedenenér ving bé, “Netii memo to deneya rak
memo alaj niwéék!” 23 Lok mém Yesu supin sir
yam dus getatekin vu sir bé, “Satan rék getii yo yi
hur memo geto dena nabé va? 24 Nabé alam dob
timu debasuh sir bedengis sir, og alam séné su rék
demedo los nij wéék ré. 25 Log nabé alam degwa
timu debasuh sir medengis sir; og alam séné su rék
demedo los nij wéék ré. 26 Om nabé Satan losho yi
alam debasuh sir medengis sir, og su rék demedo
ré, gak rék malaj nama na.

27 Log hil su ayoh vu bé agk Meho Nipaya los
niwéek saga ben vavuné gabo yi ngaa vérré. Mém
nabé hil naduu Meho los niwéék séné ahon, og
mém hil rék abo yi ngaa pin vér menama na verok
yi.”

28-30 Alam séné denenér bé Yesu nevong ngaa
nebé séné in memo nipaya ti nevong yi, lok Yesu
nér yah vu sir bé, “Sa nanér vu ham yonon nabé
Anutu yoh vu bé dahun mehonon hir ngaa ni-
paya pin na, ngaa nipaya los gagek pelésén sén
denanér jak Anutu lo. Gak nabé mehoti nanér
gagek pelésén jak Anon Vabuung (nabé yik séék
memo nipaya ti), og Anutu su rék dahun yi gagek
Séné naré, gak yo rék gép vu yi degwata.”

Yesu Ata Losho Ari Lo
(Mt 12:46-50; Lk 8:19-21)
31Lob ata losho ari lo yam denare dobné gede-

vong gagek ya vu yi bé duk na vu sir. 32 Gelosho
mehonon ngahiseké denedo, lom denér vu yi bé,
“Atam garim lo avéhnOm lo yam denare dobné
medenelok tepék in hong!” 33 Rék lok tepék yah
vu sir nebé, “Atag lo arig re 10?” 34 Log mala neko
lokbeggang ayo menelé alam pin sén detebuuyilo
genér vu sir bé, “Satag lo sarig lo séné! 35 Alam sén
denesepa lok Anutu kwa lo, og sir saga mém detu
sarig lo, savéhnog lo, satag 1o.”

4

Yesu Nér Gagek Peggirinsén Rak Meho Sén
Netetéhin Nos Gahis
(Mt 13:1-9; Lk 8:4-8)
1Bukngwé ré,lok Yesu yah meya ngaggee boplo
nenga, lom tatekin gagek vu mehonon ggokin yah.
Mehonon ngahiseké rot desup sir medeneteking
rak sir, lom rak ya nedo yag ti rak ngaggee vavuné
galam pin denedo ngaggee nenga.
2Lom mém nenér gagek peggirinsén ngahiseké
vu sir, genér bé, 3 “Ham gwengo ré! Meho
netetéhin nos gahis ti to meya huk anon in bé
tetéhin yi nos gahis. 4 Netetéhin nos gahis, lob
vahi to nedo lok aggata sén neyoh huk vuheng
lo, 1ob sok yam pevis medegga. > Log gahis vahi
to merak nedo dob mahen teka sén rak neggép
geldng vavuneé lo, om kip pevis in dob mahen teka
mu. 6 Lob hes verup netum bevev rak, lob meran
yapevisin gegasulukyadobré. 7"Log gahisvahito
melok ya nedo vos niggin ggin ayo, lob vos niggin

ggin séné kip merig, lob ggok nos besu sis anon ré
gema. 8 Log gahis vahi to meluk ya nedo dob jeji
lob kip verup merig mesis anon. Vahi sis dahis
ti benemadluho, gevahi sis dahis 160, gevahi sis
dahis nemadvahi.” 9 Log nér ving bé, “Mehoti bé
nenga neggép, og gengo gagek séné.”

Yesu Nenér Gagek Peggirinsén In Va?
(Mt 13:10-17; Lk 8:9-10)
10Ya nedo tahsén, lok yi hur maluh nemadluho-
bevidek-luu sén losho alam sén denesepa yi lo,
yam delok tepék vu yi bé, “Gagek peggirinsén sén
genér-é degwa nebé va?” 11 Lok nér yah vu sir bé,
“Anutu netatekin gagek vunsén rak yi nyég degwa
vu ham, gak alam vahi sén denedo nenga lo, og
Anutu nenér vu sir lok gagek peggirinsén mu,
12 in bé su rék degérin sir nah vu Anutu mekevoh
hir ngaa nipaya naré.
Gak degelé mu gesu dejak niré,
log degengo mu gesu denatdk jak gagek
degwaré.’”

Yesu Tatekin Meho Sén Netetéhin Nos Gahis Lo Yi
Gagek
(Mt 13:18-23; Lk 8:11-15)

13 Lob lok tepék yah vu sir nebé, “Ma ham su
rak gagek peggirinsén séné degwa ni ré? Om mak
ham rék jak gagek peggirinsén pin ni nabé va?
14 Mehoti sén netetéhin nos gahis lo nebé meho
nenér Anutu yi gagek. 15 Log gahis vahi sén to
nedo lok aggata lo nebé alam sén dengo Anutu
y1 gagek ggovek, lok tum Satan yam pevis meko
vér in ayoj lo. 16 Gegahis vahi sén to merak nedo
dob los geldng lo nebé mehodnon vahi sén dengo

Anutu yi gagek log ahéj nivesa medeko rak pevis.
17 Rék mu sir nebé nos gega sén nerak vu gelong
lo om denedo teka, lok ngaa maggin tok vu sir,
ma, alam denenér pelésén rak sir in denesepa lok
Anutu yi gagek, lom tum delééin pevis. 18 Log
gahis vahi sén lok nedo vos niggin ggin ayo lo
nebé alam sén denengo Anutu yi gagek ggovek lo.
19 Lok newaj nerak in ngaa-dob-yi rot gahéj nev-
ing moné bedenelev vahaj in kupek lu ngaa, lob
mém ngaa pin séné neggdk Anutu yi gagek banon
nema. 20 Log gahis sén to meluk ya dob jeji lo
nebé alam sén dengo yi gagek medevasu lok ayoj
medenevong yoh vu banon nerak lo. Séné nebé
nos rig menesis anon nivesa; vahi nesis dahis ti
benemadluho, gevahinesis dahis 160, gevahinesis
dahis nemadvahi.”

Yesu Nér Bé Hil Su Abun Ram Gevek Na Reek
Gebiné
(Lk 8:16-18)

21 Lob nér vu sir bé, “Bé hil gelu dok ram buk,
og mak yoh vu bé hil abun duk na dég ayo ti, ma,
hil getung duk na reek gebiné? Ma! Hil getung
jak medo reek vavuné in natum nivesa behil galé
nyég jak. 22 Lob ngaa pin sén neggép vunsén lo,
najeeng rék tato yi rangah, gengaa pin sén debom
meneggép lok gobeng gwébeng agi, 0g najeeng rék
alam pin dejak ni. 23 Bé ham nengamin neggép, og
ham gwengo gagek séné meham kwamin bo!”

24 Lok nér vu sir ggokin bé, “Ham kwamin bo
gagek sén ham nengo lo nivesa ré. Ngaa sén ham
nevong vumeho ngwé lo, og rék Anutu bo dok nah
vu ham nabé, gebo la geving mesevok. 25 Mehoti
sén nerak gagek degwa ni lo, og rék jak la degwa

ni geving rot. Gemehoti sén su nerak gagek degwa
ni ré lo, og rék kwa birekin teka sén nerak ni lo
benama na verok yi.”

Yesu Nér Gagek Peggirinsén Rak Nos Gahis Nebé
Nekip Nebé Séné
26 Log nér bé, “Sén Anutu yi Nyég anon jak lo,
og yik nebé mehoti tetéhin nos gahis luk ya dob.
27Lom neggép buk genekedi rak monbuk benedo
yoh vu buk ngahi, log nos gahis lo kip berig geyi
dugin degwa sén nos nerig rak lo. 28 Gahis yo6 kip
verup dob. Neru verup muginsén, lob tung ris rak
genema ggol rak, lom mém vuuk anon. 29 Lok nelé
bé anon lok beris nebung, lob mém neko paggépek
beketdv anon in anon lok ggovek lo. Ké! Lob
Anutu yi Nyég anon nerak nebé séné.”

Yesu Nér Gagek Peggirinsén Rak Mastet* Gahis
(Mt 13:31-32; Lk 13:18-19)

30 Log nér ggokin yah bé, “Hil nanér nabé Anutu
negin hil nebé va? Gehil nanér gagek peggirinsén
jak yi nyég nabé anon nerak nebé va? 31 Hil nanér
nabé: Sén yi Nyég anon jak lo, og yik nebé mastet*
gahis sén hil nehehin lo. Mastet™ gahis séné og
mahen teka rot genos gahis pin kesuu. 32 Lok nabé
hil gehin, og nakip bejig bopata bekesuu jojeng pin,
bemém nema bop gol dok og sok sén denevéeéng
medeneya agi rék nam dejegwi newisej dok nema
gedejivin kuu. Ké! Lob Anutu yi Nyég anon nerak
nebé séné!”

Yesu Nenér Gagek Peggirinsén
(Mt 13:34-35)
33Yesu nenér vu sir lok gagek peggirinsén ngahi
yoh vu sén bé dejak ni. 34 Nenér yi gagek vu

mehonon pin lok gagek peggirinsén nebé séné, rék
mém losho yi hur maluh y0 ya denedo tahsén, log
netatekin gagek sén pin rangah vu sir.

Yesu Nevong Mesang Ahé Yes Rak
(Mt 8:23-27; Lk 8:22-25)

35Lok buk timu saga, lob nyég luk ya, lob nér vu
yihur maluh nebé, “Hil ana ngaggee vahisagure.”
36 Yesu rak nedo yag lo vorot, lom yi hur maluh
derak ya ving medeya, gedevuu alam saga lo ya.
Gelosho yag vahi desepa sir medeya. 37 Lob sang
bopata nevé gengaggee nesis bop meneluk ya yag
ayo bevuuk lok, bevongin bé napup. 38 GeYesu
bé kwa rak ngadoheng dus ti meneggép yiing
ggep yag hus, lok mém yi hur maluh deggee vu
yi medenér vu bé, “Tatovaha! Su kwam nevo hil
bé vongin hil malad nama ré?” 39 Lom kedi rak
pevis bepetupek rak sang los ngaggee bé, “Ggovek
ya! Ahém yes jak!” Lom sang ahé yes rak pevis
gededun ma geneggép. 40 Lob mém nér vu sir bé,
“Ham newamin rak in-a? Mak su ham ayomin
neyam timu vu sa ré?” 41 Lom kenuj ya rot
gedenelok tepék vu sir nebé, “Mak meho séné yi
nebé va? Om sén sang los ngaggee dengo aye-€?”

)

Memoé To Meya in Garasa Maluh Ti
(Mt 8:28-34; Lk 8:26-39)

1 Nebé saga, lom ya detdk ya ngaggee nenga
vahi, sén alam Garasa hir nyég lo. 2 Lob Yesu rak
nedo yag meya pesong ya ronek, lob mehoti kedi
ggép waak sén denebé mehonon sekéjlok lo meluk
to vu i, lob memd nipaya nedo lok ayo. 3 Mehé

séné ben lok neggép waak ving mehonon sekéj
gemehoti su yoh vu bé naduu yi ahon jak séng ma
ngaa ti ré gema. 4 Gak deneduu nema los vaha
rak séng wirek wirek, lok nevepul séng in nema
genekelugin séng benepepood in vaha, gemehoti su
yoh vu bé gevong bemala yes jak ré. 5 Nedo nyég
heljénglos kedu, log medo nengeek buklosrangah
genesis yi rak gelong.

6 Meho sén nahén nedo adingné menelé Yesu,
lok serdog meyam petev neggép lok Yesu vaha,
7 gengeek bé, “Yesu, Anutu Vavuné nalu hong.
Geyam in-a? Bé gwevong va vu sa? Sa ketag
yO0k vu hong niwéék neggép Anutu mala nebé su
gebasap sa!” 8 In Yesu nér vu memo séné bé,
“Memo nipaya-e! Gwevuu meho séné na gegweto
gena!” 9 Lob mém Yesu lok tepék ya vu meho séné
b€, “Arém re?” Rék bé, “Sarég nebé Mehdmeho
in he ngahiseké.” 10 Lok mém pasang neketag vu
Yesunebé Yesu su getii sir na gedegevuu nyég sagi.

11 Log book yu ti vare deneruuk rak kedu séné
vewen, 12]om tum memo deketag vu yi bé, “Gw-
evong he mehe na gegwang na book sagu ayoj.”
13 Lob yogekin bé yoh vu bé degegwang na, lom
mém memo nipaya sén devuu meho lo ya geto
deya degwang ya book; lob book saga sir 2,000,
lob mém deserdg meya deluk nyég vaha degwa ti
meya devés ya ngaggee bengaggee rehdd sir pin
bemalaj maya verok yi.

14 Lob alam sén denegin book lo deveya meya
denér ngaa séné rangah vu alam pin sén denedo
lok nyég bop los mahen mahen lo ving. Lob alam
saga deyahin bé degelé ngaa séntomeyalo. 15Lob

deyah vu Yesu medelé mehd sén memo to deya
in yi lo. Delé meh6 sén Mehtmeh0 gwang ya yi
wirek lo véh tob benedo nivesa gekwa nevo ngaa
nivesa, lok tum deneggonengin sir rot. 16 Lob alam
sén delé ngaa agi rak malaj lo, denetatekin ngaa
pin sén tok vu meho los memo nipaya gebook lo
pin vu sir ving. 17 Lom mém alam pin deketag vu
Yesu bé gevuu hir nyég gena. 18 Lom Yesu nahén
nerak yah yag, log meho sén memo to deya in yi
lo ya ketag vu yi bé na geving yi. 19 Rék Yesu vong
yiyah genér vu yi bé, “Mu genah megena vu hong
alam megena genanérngaa bop sén Mehobop vong
vu hong los kwa pesivin hong lo rangah vu sir.”
20 Lobyah meya medo nenér gagek sénérangah vu
alam ggép nyég sén denenér aré nebé Beggang-bu-
nemadluho lo nebé Yesu vong ngaa bop sén séné
vu yi, lom tum alam pin avij netok.

Gagek Rak Yairus Nalu Avéh Luho Avéh Sén Bé
Nema Rak Yesu Yi Tob
(Mt 9:18-26; Lk 8:40-56)

21 Yesu rak yag meyah meya ngaggee vahi
galam ngahiseké desupin sir meyam detetup yi
lok ngaggee nenga. 22 Nahén nedo ngaggee bop
nenga lob dub-supinsén-yi ala ti, aré nebé Yairus,
to metok vu yi, lob petev meto neggép lok vaha,
23]log ketag niwéék vuyi bé, “Sa nalug avéh dus rak
in nadiik. Om genam gwebé nemam jak yiin vesa
dok bemedo.” 24 Lom Yesu ya ving yi beluho deya,
lob alam ngahiseké rot desepa luho medepeka rak
yi medeya ving.

25 Lob avéh ti nikdk medo neyam yoh vu ta
nemadluho-bevidek-luu. 26 Yi séné neya vu dokta

ngahiseké in bé degevong benivesa jak, rék ma
gesu deyoh vu ré, geneko vané rot. Bago sir rak
yi moné los yi ngaa pin bemaya verok yi, rék
su nivesa nerak ré genikok neyam ata. 27 Avéh
séné lo nengo Yesu bengo nebé nevong mehonon
benijvesa nerak, lob mém sepa yi begwang ya
alam ngahiseké séné lo vuheng atov, beyam to
nare Yesu demi gebé nema rak yi tob, in kwa nevo
lok ayo nebé, 28 “Nabé sa gebé nemag jak yi tob
mu, og rék sa nig kelok jak.” 29 Kwavo lok ayo nebé
séné, gebé nema rak tob genengo lok ayo nebé
nikok tewii ya benivesa rak pevis. 30 Lob Yesu ngo
bé niwéék la to meya in yi, lok peggirin yi pevis
lok alam sagi lo vuheng atov melok tepék vu sir
nebé, “Re bé nema rak sa tob-a?” 31 Rék yi hur
maluh denér yah vu yi bé, “Genelé bé alam ngahi
sén denepekarak hongrot, lok gelok tepék bé re bé
nema rak hong in va?” 32 Rék Yesu mala neko lok
menelé sir in bé jak mehoti sén vong nebé agi ni.
33Lok avéhrak ngaa sén tok vu yilo ni, om ggoneng
menelék, lom yam petev meneggép lok Yesu vaha
genér yi gagek pin séné rangah vu yi. 34 Lob Yesu
nér yah vu yi bé, “Nalug-e! Ayom yam timu vu sa,
lob vong benim vesa rak, om gena los ayom sepép
genim raksén séné rék nama na verok yi.

35 Yesu nahén nevengwéng vu avéh séné, log
meho la deko gagek ggép dub ala Yairus yi beg-
gang beyam denérvu dub ala séné bé, “Nalum diik
ya gwébeng, om su gweko Tatovaha mala seggiré.”
36 Lok Yesu su bé nenga vu hir gagek ré, genér
vu dub-supinsén-yi ala bé, “Su newam jak! Gak
ayom nam timu vu sa!” 37 Lob nérin alam pin saga

bedenedo, geyiklosho Pita geYakobusluho ariJon,
gavéh avo sén diik lo ama, medeya. 38 Ya deto
dub ala séné yi beggang, lob mém nelé bé alam
ngahiseké denedo genengo bé denevong dedun
bopata gedenesu medenesis sir rot. 39 Nebé séné
rék Yesu lok ya beggang ayo benér vu sir bé, “Ham
nevong dedun boOpata los ham nesu rot nebé séné
inva? Hurmahen séné su diik ré, gak neggép yiing
mu!” 40 Lok dendp rak yi, lom tii sir pin to deya
dobné gemém losho hurmahen séné ama lu ata,
geyi hur maluh 166ho sén deya ving yi lo, medelok
ya beggang ayo sén hur avéh diik meneggép lok lo,
41]ob jom lok nema genér vu lok ayej bé, “Talita
kumi!” (Degwa nebé, “Avéh mahen-e! Kwedi
jak!”) 42Lom mém avéh mahen lo kedi rak pevis
meneggee meneya, in yi ta nemadluho-bevidek-
luu. Gemem sir pin kenuj ya rot in. 43 Log Yesu vo
koo vu sir bé su dena denanér ngaa séné rangah
vu meho la, genér ving bé degevong nos vu avéh
mahen séné.
6

Alam Nasaret Depelé Yesu
(Mt 13:53-58; Lk 4:16-30)
1Ggovek log Yesu yah meya yi nyég, lom yi hur
maluh deya ving yi. 2 Lob Buk-sewahsén-yi* lom
luk ya dub-supinsén-yi menetahu alam. Sir ngahi
denedo, lom dengo aye bavij tok medenér vu sir
nebé, “Meho séné neko gagek séné vu tena? Mak
re vong gagek los kwa séné vu yi? Re lok vu yi
om sén nevong ngaa bop bop nebé agi? 3 Sénék
yik Maria nalu, meho sén nelev beggang lo? Gari
lo sén Yakobus luho Yoses geYudas lu Simon agi

lo? Gavéhno lo sén yik nahén denedo ving hil-é
lo?” Lom denelé yi paya. 4 Nebé séné lob Yesu
nér vu sir bé, “Alam vu nyég pin deneko meho-
nenér-gagek-rangahsén aréj rak, gak yo hir alam,
gehir degwa, gesir sén losho beggang-bu timu lo,
og ma!” 5 Lom Yesu su yoh vu bé gevong ngaa
bop vu saga ré. Gak yik nebé nema rak alam
nijraksén ti ti mu benijvesa nerak. 6 Lob avi tok
meranga nema in su denevong ving yi ré gema.
Lom ya neko lok beggang-bu sén denedo dus rak
lo metatekin Anutu yi gagek vu sir.

Yesu Vong Yi Hur Maluh Nemadluho-bevidek-
luu Sén Deya Rak
(Mt 10:5-15; Lk 9:1-6)

7 Lob supin yi hur maluh nemadluho-bevidek-
luu sén lo genér vu sir bé dena jak. Nevong sir
luu luu ya genér vu sir bé degetii memo nipaya
lo geto dena. & Lob nér gagek vu sir ving bé
denatohin atoheng mu gedena meris. Su degeko
nos sepa, gevahek los moné gép. 9 Gak yik dejop
suu berdprop ading timu gesu degeko ngweé sepa.
10 Log yik nér yah vu sir ggokin bé, “Bé mehoti
geko ham luu luu séné dok na yi beggang megegin
ham, og ham nakook dok beggang saga rot beham
na jak. 11 Rék nabé beggang-bu ti su degegin
ham los degengo ham gagek nivesa ré, og ham
tetéhin kebus in vahamin, in dejak ni nabé devong
paya, log ham gwevuu beggang ti saga na geham
na jak. 12 Lob mém deya rak meya denér Anutu
yi gagek séné rangah vu mehoOnon bé degevuu
hir ngaa nipaya na gedegérin sir nom vu Anutu.

13 Gedenetii memo ngahiseké to deneya, gedener-
ikin wél* kele-oliv* rak mehodnon ngahiseké sén nij
nerak lo ving, benijvesa nerak.

Meho-neripek-alam Jon Diik Nebé Séné
(Mt 14:1-12; Lk 3:19-20; 9:7-9)

14 Alam pin dengo Yesu bengd medenér ya
meyoh vu alam pin, heMeho-los-bengd Herot* ngo
ving bé nevong ngaa bop nebé séné, lom alam vahi
denenér bé yik sének Meho-neripek-alam Jon sén
diik lo rék vesa lok yah, om sén nevong huk los
niwéék nebé agi. 15 Rék mu alam vahi denenér
bé, “Mu mak Elia.” Galam vahi denenér bé, “Mu
mehé—nenér—gagek-rangahsén tinebé alam sén de-
nenér gagek rangah wirek lo.” 16 Rék mu Herot™*
nengo bengo nebé séné lob nér b€, “Mu yik Jon sén
sa ketov kwa lo sén kedi rak yah.”

17 In wirek og Herot* y6 vong meho la ya de-
jom Meho-neripek-alam Jon ahon medetung lok ya
karabus rak degwa nebé séné: Herot™ ggodek ari
Pilip vené Herodias, betum neko netu vengé, 18lom
Jon nér vu Herot* bé, “Gehodek arim avéh, séné
su yoh vu ré, gekweyéh horek!” 19 Lob Herodias
ahé sengén vu Jon bebé ngis yi nadiik rék ma,
gaggata su neggép ré, in Herot™ neggonengin Jon.
20 In nerak ni bé su nevong ngaa nipaya ti ré,
gak yi meho yohvu beyi vabuung, lom negin yi
nivesa. Nengo Jon yi gagek lom kwa neya ngahi
gayo maggin, rék ahé neving pangsén bé gengo yi
gagek rot.

21 Nebé séné geHerodias yo medo mekwa nevo
bé buk ti ré. Lob mém buk ti, lob Herot* kwa
vo yi buk sén ata ko yi wirek lo, lob nevong nos

bopata ti vu yi ggev losho yi alam sén denegin bego
lo hir ggev, gevu alam bop bop vu distrik Galilea
pin. 22 Medo denegga nos séné geHerodias nalu
avéh avo ti lo ya neloo lok malaj, geHerot™ losho
yi vatévek sén ahéj nivesa rot vu yi, lom Meho-
los-bengd Herot* nér vu bé, “Genanér ngaa ti sén
ahém neving rotlo rangah vu sa, lob sék bo nok vu
hong.” 23 Lom tato nema ya vavuné genér yonon
rot bé, “Ngaa ti sén genanér vu sa lo, og yik sék bo
noh vu nok vu hong. Gak bé genanér sa ngaa pin
séné vewen, og sa su rék gulin ré.”

24 Lob avéh avod to meyah dobné beya melok
tepék vu ata bé, “Senah mena nanér va?” Rék bé,
“Meho-neripek-alam Jon yu!” 25 Lom pevis melok
yah humek ayo menewa newa meneya vu meho-
los-bengd menér vu yi bé, “Sa bé gwevong Meho-
neripek-alam Jon yu vu sa! Gwetung dok medo
gabum ti megebo vu sa pevis.” 26 Lob meho-los-
beng0 ayo maggin rot, rék ggoneng vu gagek sén
nér rangah vu aveéh lo, lob su bé rék keyéh gagek
ré in nér yonon getato nema ya vavuné, beyi alam
vatévek pin dengo. 27 Lom pevis mevong alam-
bego-yi ti ya in Jon yu lok karabus ayo. Lob ketov
Jon kwa, 28 betunglok gabum ti, beko yom vu avéh
avo séné lo, lok mém ko meyah vo vu ata.

29 Ggovek saga lob Jon yi hur maluh dengo
bengo bé desis yi mediik, lob ya deko meya debé
lok waak heljéng yi ti.

Yesu Vet Alam 5,000
(Mt 14:13-21; Lk 9:10-17; Jn 6:1-13)

30 Lob sinaré sén Yesu vong sir ya lo yom de-
verup vu yi, bedenér huk sén denevong lo los

gagek pin sén denenér vu alam lo vu yi. 31 Galam
ngahiseké deneyah gedeneyom vu sir besu deyoh
vu bé dega nos ré, lom Yesu nér vu yi hur maluh
lo bé, “Ham nam hil ngo ana medo nyég-yumeris
tahsén geham sewah teka ré!”

32 Lom mém sir y6 anon derak ya yag medeya
nyég-yumeris tahsén ti. 33 Rék alam ngahi delé bé
deneya rak, lob derak nyég sén bé dena lo ni, lob
alam vu nyég bop pin saga denesertg medeneyoh
ronek medenemugin meya denegin Yesu losho
yi hur maluh vu ngaggee bOop nenga vahi sagu.
34 Yesu pesong ya ronek lok 1€ bé sir ngahiseké,
lob kwa vongin sir rot, in sir nebé sipsip sén alaj
main sir, lom mém tatekin gagek ngahiseké vu sir
rot, 35 besehuk luk, lom yi hur maluh ya denér
vu yi b€, “Sénék nyég-yumeris tahsén séné genyég
ggovek ya, 36 om gwevong sir medenah medena
beggang-bu ti ti sén neggép dus agi medebago hir
nos.” 37 Lok nér yah vu sir bé, “Mu ham ngo
gwevong nos vu sir!” Lok delok tepék yah vu bé,
“Gemoné K200 tena in he na bago brét noh vu sir
medega?” 38 Lom mém lok tepék vu sir bé, “Ham
brét va la neggép-a? Ham nah gwelé ré!” Lob yah
delé beyom denér vu bé, “Brét nemadvahi, gegél
luu!”

39Nebé saga, lob mém nér vu alam pin bé, “Ham
gweto medo yu ti ti jak pahup sén nimewis aga,
beham medo ré!” 49 Lob to denedo yu yu rak
neggép alam mehddahis nemadvahi vahi, gerak
neggép alam mehddahis 166 166. 41 Ggovek ya, lob
mém nejom brét nemadvahi saga gegél luu lo rak,
bemém varah mala rak yagek gejom rak in los ahé
nivesa ya vu Anutu, log mém dego brét bevo vu

yi hur maluh bemém ya devo ggelek yoh vu alam
pin. Lob hek gél mevo yoh vu sir pin nebé saga
ving. 42 Lom degga beyoh vu sir pin bahéj pup
ya. 43 Degga ggovek, log desupin brét los gél sén
nedo lo lok sap nemadluho-bevidek-luu bepup ya.
44 Log alam sén degga nos lo, sir maluh 5,000.

Yesu Vare Neggok Ngaggee Vavuné
(Mt 14:22-33; Jn 6:15-21)

45 Ggovek ya log Yesu vong yi hur maluh bé
dejak na yag medenamugin medena ngaggee vahi
medena Betsaida, geyik medo megevong alam pin
sén deketékin medena ré. 46 Lob vong sir ya, log
ya los kedu in bé najom jak. 47 Nebé saga lob
sehuk luk geyag to meya ngaggee vuheng atov
geYesu y0 ti nahén nedo kedu. 48 Lok nelé bé
denevimengin yag rot in sang neruuk sir los yag
yom. Lok nyég neggovek in bé geheng, lob Yesu
vare neya rak ngaggee vavuné beya meto vu sir
bevong in bé kesuu sir gena. 49 Rék delé bé vare
neya rak ngaggee vavuné meneya, lob dekuung
bé alam-diiksén kenuj ti, lom dengeek. 350 In sir
pin delé medeggonengin yi medelék rot, rék Yesu
vengweéng ya vu sir pevis bé, “Ham su newamin
jak! Yik sa séné, om ham su goneng!” 51 Lom rak
ya yag ving sir, log sang maya avuti, lom tum avij
netdk mederanga nemaj 52 in su kwaj nevo brét
Sén vet alam rak lo ré gema. In nahén gesu kwaj
tok rak degwa ré.

Yesu Nevong Alam Genesaret* La Menij Vesa
Rak
(Mt 14:34-36)

53 Lob derak yag medetok ya Genesaret®
lom mém deseyu yag ahon ya ngaggee nenga
menedo. > Log depesong mederak ya ronek, lom
alam vu nyég sagi delé Yesu mederak ni pevis.
55 Lom mém deneserdg medeneyoh vu nyég saga
pin medenevaku alam nijraksén lok hir kanyé
medeneya nyég sén denengo bé Yesu ya meto
nedo lo. 56 Vu beggang yu bop geyu mahen geyoh
vu nyég sén Yesu neyoh lo pin, og denebé alam
nijraksén ya deneggép telig, log deneketag vu yi
bé yoh vu bé degebé nemaj jak yi roprop ading
nenga mu. Lom alam pin séné sén denebé nemaj
rak yi tob lo, og nijvesa nerak.

7

Alam Hib Wirek Hir Gagek Mugeng
(Mt 15:1-9)

1 Parisai* galam-horek-yi la vu Yerusalem
desupin sir medeya vu Yesu. 2 Lob delé bé yi
hur maluh vahi denegga nos los nemaj nipaya-
Séné nebé su deneripek nemaj yoh vu alam Yuda
hir horek mugin ré gema. 3 Denér nebé séné in
Parisai* ving alam Yuda pin denesepa lok alam
hib wirek hir gagek sén nebé: Su dejipek nemaj
namugin ré, og su rék dega nos. 4 Gengaa pin
sén debago vu maket lo, og deneripek ré, lok
mém denegga. Gemedo denesepa alam hib wirek
hir gagek mugeng ngahiseké nebé séné ving,
bedeneripek kap gegabum gedég aén los ngaa
pin. 3 Denevong nebé séné, om sén Parisai* losho
alam-horek-yi delok tepék vu Yesu bé, “Hong hur
maluh dekeyéh horek medenegga nos los nemaj

nipaya gesu denesepa lok alam hib wirek hir
gagek ré in va?” 6 Lob nér yah vu sir bé, “Meho-
nenér-gagek-rangahsén Yesaya nér valek ham
yOnon bé ham ayomin luu. Kevu wirek meneggép
nebeé séné:

‘Alam séné deneko sarég rak rak avij meris mu,
gak ayoj nilélin sa.

7Y6 denenér mehonon hir horek mu, log denenér
nebé “Anutu yi gagek séné!”
Log deneko sarég rak meris mu.’
8 Ham lééin Anutu yi horek ya, geham nejom
mehonon hir gagek mugeng ahon.”

9 Lok nér vu sir ggokin bé, “O yO6non! Mak
ham mehonon los kwamin, om sén ham neruu
demimin vu Anutu yi horek geham ngo nesepalok
alam hib wirek hir gagek-€? 10In Moses nér wirek
meneggép bé, ‘Gegurek amam lu atam babuj!’
genér ving bé, ‘Bé mehoti nanér gagek nipaya jak
ama ma ata, og ham tengwa yi menadiik.’ 11 Lok
ham nenér be, ‘Bé mehoti yi moneé lu ngaa neggeép
in bé dok vu ama ma ata jak, rék mu nanér vu
luho nabé, “Sa bé dok vu meluu megevong sa ngaa
séné nok vu meluu, rék mu rék nama in sehooin
rak ggovek netu Korban (séné nér bé tu Anutu
yi seriveng).” ’ 12 Nenér nebé saga, lob ham
nevo veyovin bé, Yik ggovek, su dok vu ama lu
ata!’ 13Lob séné og ham nekweyéh Anutu yi horek
meham nenér bé ngaa meris, geham nesepa lok
alam hib wirek hen hir gagek menenér bé ngaa
anon. Beham netahu nalumin lo lok ving. Geham
nevong ngaa ngahiseké nebé séné.”

Ngaa Sén Nevong Mehdnon Menij Paya Nerak
(Mt 15:10-20)

14 Ggovek, lok supin alam ggok yahin menér vu
sir bé, “Ham pin gwengo sa gagek bejak ni venuh!
15 Ngaa pin sén hil naha lo su yoh vu bé duk na
mehoti ayo megevong benipaya jak ré. Gak mu
ngaa sén nedo lok ayo merak neverup avi lo mu
sén nevong benipaya nerak. 16 [Bé mehoti nenga
neggép og gengo mekwa bo ré!]”

17 Nér gagek séné ggovek, log vuu alam saga
gerak ya beggang, lok mém yi hur maluh ya delok
tepék vu yi in gagek peggirinsén séné. 18 Lob lok
tepék yah vu sir bé, “Ma ham nahén geham su
nerak ni ré? Mak ham su rak ni bé ngaa pin sén
hil naha menelok ya hil ayod lo, og su yoh vu bé
gevong mehdti benipaya jak ré? 19 In ngaa nebé
séné su negwang ya mehonon ayoj ré, gak neluk
ya ahéj kevus mu, lok tum to neluk ya asoreng.”
Yesu nér vu hil lok gagek séné nebé nos los reggu
aggagga pin og nivesa. 20 Log mém nér vu sir
b€, “Ngaa sén nedo lok mehodnon ayoj meneverup
avij lo, sén nevong bemehonon nij paya nerak.
21 In ngaa sén neggép lok mehdnon ayoj merak
neverup avij lo nebé séné: Kwaj nevo ngaa ni-
paya, denevong baggéb, deneggodek ngaa, den-
esis mehonon medenediik, 22 deneggodek meho
ngweé venéj ma reggaj, malaj anonin meho ngwé
yi ngaa, denevong ngaa nipaya aggagga, denete-
tuhin meh6 ngwé, kwaj nevo ngaa nipaya yoh
vu buk pin netu hir ngaanon, ahéj sengén, de-
nenér gagek pelésén rak mehonon, deneko sir rak,
denevong jeggin jeggin. 23 Ngaa nipaya pin séné

lok neggép mehonon ayoj, besén rak neverup avij
menevong benij paya nerak.”

Ponisia Avéh Ti Vong Ving Yesu
(Mt 15:21-28)

24 Lob Yesu kedi rak lok saga meya Ture los
Sidon hir nyég, beya nedo lok beggang ti. Vongin
bé bun yi, rék ma gesu yoh vu bé dah bengo vun
ré. 25Lok avéh ti vu sagu ngo bé Yesu nedo, lom ya
vuyipevis. Inmemo nipaya ti gwang ya nalu avéh
ayomenevongyi, lomya pevis mepetevmeneggép
lok Yesu vaha. 26 Avéh séné og avéh yu ngweé,
ata Grik avéh beko yi vu Ponisia vu distrik Suria
benedo, lob ya ketag vu Yesu bé getii memo geto
mena in nalu.

27Lob Yesu nér rak gagek peggirinsén yah vu yi
bé, “Hil abet hurmahen namugin ré, in su yoh vu
bé hil gako hurmahen hir nos vér megeté na vu
anoo re!”

28 Lok avéh sepa lok yi gagek menér yah vu yi
nebé, “Eé-&, Mehobop yonon! Gak mém hurmahen
hir nos sén denegga gemetes to neluk ya reek len
lo, og mém an66 yam denepatu medenegga.”

29 Lom mém Yesu nér yah vu yi bé, “Genér gagek
los kwam saga, om genah megena bom in memo
nipaya vuu nalum geto meya gwébeng!” 30 Lom
yah meya ben genalu rak neggép kanyé gememo
to meya verok yi yoh vu sén Yesu nér lo.

Yesu Vong Bemeh6 Nenga Mir Gekwa
Ngengoleng Ti Nivesa Rak

31 Lob Yesu vu Ture hir nyég meyoh ya Sidon

meneya ngaggee bop Galilea nenga meya neko

lok nyég sén denenér aré nebé Beggang-bu-
nemadluho lo hir dob. 32 Lob deko mehdti nenga
mir gekwa ngengoleng bedeya vu yi medeketag bé
gebé nema jak yi. 33 Mehonon ngahiseké denedo
saga, lom li yi meya nenga tahsén, lok mém gelu
nema deggis lok ya meho lo nenga len, log pesuv
nyé kos metung rak daggen. 34Yesu mala ya yagek
gerov saheng in kwa pesivin meho séné lo, log nér
vu bé, “Epata!” (Degwa nebé “Nengam natok!”).
35 Lom nenga tok mengo gagek gedaggen neggee
menevengwéng nivesa. 36 Lob mém Yesu vo koo
vu sir pin saga bé su dena denanér gagek séné
rangah vu meho la. Yesu vo koo vu sir niwéeék,
rék ma gedekeyéh aye genij wéék beya denér
rangah. 37 Alam dengo lob kenuj ya rot medenér
bé, “Meh0 séné nevong ngaa pin nivesa. Om sén
nevong balam nengaj mirsén denengo gagek,
genevong balam kwaj ngengoleng denevengwéng
nivesa.”
8

Yesu Vet Alam 4,000
(Mt 15:32-39)

ILokbuksaga alam ngahiseké desupin sir ya vu
yi ggokin benos main sir, lom supin yi hur maluh
menér vu sir bé, 2“Sa kwag nevongin alam séné in
hil nado buk 166 genos main sir. 3 Sir vahi deyam
vu nyég ading, om nabé sa gevong sir medenah
bej los ahéj meyip, og rék nok denadiik aggatata.”
4 Lom yi hur maluh delok tepék yah vu yi bé, “Hil
nado nyég-yumeris tahsén séné, om hil rék gako
nos vu tena in hil abet meh6non séné jak-a?” > Lob
Yesu lok tepék yah vu sir bé, “Ham ko brét va



MARKUS 8:6 XxXxil MARKUS 8:14

la?” Lok denéryah vuyibé, “Nemadvahi-bevidek-
luu!”

6 Lom mém nér vu mehonon pin beto denedo
dob, log ko brét nemadvahi-bevidek-luu séné rak
gejom rak in los kwa vesa ya vu Anutu, log debu
bevo vu yi hur maluh in bé debo gelek noh vu
alam pin, lom mém devo ggelek yoh vu sir. 7 Gegél
mahen luu neggép ving, lob nejom rak yah vu
Anutu los kwa vesa in, genér vu yi hur maluh
bé debo gelek noh vu alam pin geving. 8 Lob
degga meyoh vu sir pin beggovek ya, log vahi
nedo bedesupin lok jebeng nemadvahi-bevidek-
luu mepup. 9 Log alam sén degga nos lo, sir yoh
vu 4,000. Log mém Yesu vong sir ya, 10 log pevis
belosho yi hur maluh derak ya yag ti medeya nyég
Dalmanuta.

Parisai* Deseggi Yesu Yi Huk Niwéék
(Mt 16:1-4; Lk 12:54-56)
11Lob Parisai* la kwaj nevo bé depelé Yesu, lom

ya deto vu bedeseggi yi bé, “Gwevong ngaa bop
yagek yitiin he galé nabé Anutu vong hong yam!”
12 Lob Yesu ayo maggin berov saheng genér vu sir
bé, “Ham sén ham nedo dob-&, ham vongin bé sa
gevong ngaa bop in bé tato nabé Anutu vong sa
meseyam in va? Rék mu sa nanér vu ham y6non
nabé sesurék gevong ngaa bop ti beham gwelé rég,
gak rék nama!” 13 Lob vuu sir gerak yah nedo yag
ggokin meyah meya ngaggee vahi.

Degegin Sir In Parisai* Losho Herot* Hir Gagek
(Mt 16:5-12)

14Yi hur maluh kwaj virekin nos gesu deko la

sepa ré, geyik brét perurek timu rak nedo yag.

15 Lob Yesu nér vu sir lok gagek peggirinsén bé,
“Aré! Ham gwegin ham vu Parisai* hir yiist*, gevu
Herot* yiyi geving.” 16 Lom kwaj nevo yi gagek
medenesap sir rak medenér vu sir bé, “Hil su hako
brét la sepa ré, om sén mak nenér aga!” 17 Lok
Yesu rak ni, lom nér vu sir bé, “Nebé va sén ham
nesap ham rak bé ham su ko brét la sepa ré-é?
Mak ham dugin degwa? Ma mak ham ayomin yo
nahénniwéék-a? 18 Ham malamin neggép rék ham
su nelé ré? Geham nengamin neggép rék ham su
nengo ré? Ma ham su kwamin nevo 19sén sa debu
brét nemadvahi vu alam 5,000 geham supin vahi
lok ya sap va la mepup lo ré?” Rék denér yah
vu bé, “Nemadluho-bevidek-luu!” 20 Rék bé, “Log
sén sa dego brét nemadvahi-bevidek-luu vu alam
4,000 lo, og ham supin vahi lok ya jebeng va la
mepup-a?” Lok denér bé, “Nemadvahi-bevidek-
luu!” 21 Lok tum lok tepék bé, “Rék ham ngo nahén
geham su rak degwa ni ré?”

Yesu Vong Bemehé Los Mala Kenod Ti Vu Bet-
saida Nivesa Rak
22 Lok tum yah deverup Betsaida, lob alam la
deli meh6 mala kenod ti yam vu Yesu bedeketag
vu yi bé gebé nema jak yi. 23 Lob Yesu jom lok
nema geli yi meluho deya beggang telig nenga,
lok mém pesuv nyé kos lok ya mala gahis gebé
nema rak yi, log lok tepék vu nebé, “Gélé ngaa
la?” 24 Lob vér mala rak menér bé, “Sa nehalé
mehonon, rék mu sa halé ahéj kenu nebé kele, rék
mém vare deneggee medeneya!” 25 Lob mém Yesu
bé nema rak yah mala gahis ggokin,lob mém meho
lo mala tum niwéék menelé nyég, bemala nivesa

rak genelé ngaa pin neggép rangah. 26 Lob nér vu
meho séné bé, “Su gedok nah beggang-bu ti séné
pehi gokin bedegelé hong!” Log vong yi yah ben.

Pita Nér Yesu Aré Rangah
(Mt 16:13-20; Lk 9:18-21)
27Log Yesu losho yi hur maluh ya medo deneko
lok beggang-bu ti ti sén neggép dus rak Sisarea
vu distrik Pilipi lo. Nahén deneyok aggata log lok
tepék vu yi hur maluh bég, “Alam denenér sa bé sa
re?” 28 Lok denér yah vuyibé, “Alam vahi denenér
bé Meho-neripek-alam Jon hong, gevahi denenér bé
hong Elia, gevahi denenér bé hong meho-nenér-
gagek-rangahsén wirek hen ti!” 29 Lok yik lok
tepék yah vu sir bé, “Log hamek? Ham nenér bé
sa re?” Lok Pita nér yah vu yi bé, “Hong Kerisi*
Meho sén Anutu ggooin rak in bé geko he nah lo.”
30 Lob vo kooin niwéék vu sir bé, “Om ham su na
nanér sa nabé séné vu mehoti!”

Yesu Nér Rangah Bé Rék Nadiik Nabé Séné
(Mt 16:21-28; Lk 9:22-27)

31 Lob mém nér ngaa sén rék natdk vu yi lo
rangah vu sir bé alam bop bop galam-deneko-
seriveng hir ggev rék debo vané vu Mehonon Nalu
rot, galam-horek-yi rék degeruu demij vu vyi, lob
dengis yi menadiik gebuk natu 160 lok kedi jak
nah gokin. 32 Nenér vu sir nebé séné, lob Pita li yi
meya nenga mevong gagek rak yi bé, “Su genanér
gagek nabé séné!” 33 Lok Yesu peggirin melé yi hur
maluh pin, genér Pita bé, “Hong Satan! Gwevuu sa
gegena! In sukwam tok rak Anutu kwa ré, gak mu
kwam nevo ngaa nebé sén mehonon yo kwaj nevo
lo.”

34 Lob supin alam yu bopata saga deyam ving yi
hur maluh benér vu sir bé, “Mehoti bé natu sa hur,
og kwa birekin yi gekeré yi kelepeko* metamuin
sa. 35 Mehoti bé kwa bo yi begegin nivesa, og
rék anon mala nama, gak mehdoti bé kwa birek in
yi benadiik in sa los Bengo Nivesa, og rék medo
mala-tumsén. 36 Gak nabé meh6ti yo geko yijak in
ngaa dob yipin bemedolok nadiik, og yingaa séné
rék dok vu yi nabé va? 37 Ma mehonon rék debago
Anutu jak va in gevong bedemedo malaj-tumsén-
a? Ma! 38 Alam sén denedo dob agi sir meh6non
nij paya los deneruu demij vu Anutu, om nabé
sir ti ninamum in sa los sa gagek vu dob séné, og
vu Buk-tamusén sén Mehonon Nalu nom los Ama
y0 niwéék geyi vunek vunek yagek yi geyi angér
vabuung lo, og rék ninamum in meho saga dok
nah.”

9

1Lob Yesu nér vu sir ving bé, “Sa nanér vu ham
yOnon nabé: Ham sén nare agi vahi surék denadiik
ré, gak rék nahén demedo medegelé gAnutu yi
nyég anon jak los niwéék.”

Yesu Navi Agga Ngwé Rak
(Mt 17:1-13; Lk 9:28-36)
2Nahub gebuk nemadvahi-bevidek-ti ya ggovek
ré, lok Yesu ko Pita 166ho Yakobus lu Jon beli 166ho
belosho deya kedu ading ti bey6 ya denedo. Lob
Yesu nare lok 166ho malaj, lom 166ho delé genavi
agga ngwe rak, 3 geyi tob veroo meris genepelibin,
mehoti su yoh vu bé jipek tob ti meveroo jak nabé
séné ré. 4 Lob delé Elia luho Moses yam denare
ving yi gelooho denevengwéng. > Lom Pita nér vu

Yesu bé, “Sa alag-e! He nado mehalé ngaa séné
om mém nivesa rot, om he dev numeng 160, ti vu
hong, gengwé vu Moses ga, ngweé vu Elia.” 6§ Lo6ho
deneggoOneng in sir rot, om sén Pita vengweéng pevis
benér nebé saga gesu kwa vo nivesa ré. 7 Lok
pevis bebeggob ti yam ggérin sir, log aye ti yam
lok beggob lo ayo bé, “Sa nalug yik séné sén sahég
neving yi lo, om ham gwebé nengamin vu yi.”
8 Nebé saga lok pevis bel66ho malaj neko lok nyég
rék su delé mehoti ré. Gak Yesu perurek timu yo
nare ving sir.

9Lobnahéndeneluk medeneyam vu kedu genér
niwéék vu 100ho bé su denanér ngaa sén delé lo
rangah. Gak yo gép rot bemém MehoOnon Nalu kedi
jak nah vu bedub ré, lok mém. 10 Lom devong yoh
vu yi gagek séné, lok yb yom medo denesap sir
rak medenér bé, “Kedi jak nah vu bedub sén nabé
va?” 11 Lom delok tepék vu yi bé, “Rék nebé va
sén alam-horek-yi denér bé Elia namugin menom
dob-é?” 12 Lob Yesu nér yah vu sir bé, “Yonon, Elia
namugin menom in gero ngaa pin nah. Lok mak
gagek va ti séné sén dekevu meneggép lok Anutu-
yi-kapiya bé mehonon rék debo vané vu Mehonon
Nalu bedegeruu demij vu yi-€? 13 Om mém sa
nanérvu ham nabé Elia yom ggovek, rék mehdnon
devong ngaanipaya vuyiyoh vuyo kwaj, nebé sén
dekevu wirek meneggép lok Anutu-yi-kapiya lo.”

Yesu Vong Memo To Meya In Hurmahen Ti
(Mt 17:14-21; Lk 9:37-43)
14 Lob yah deto vu yi hur maluh vahi lo, lob
delé gemehonon ngahiseké ya detetup sir, gelosho
alam-horek-yi denemehoo sir. 15 Ya meto detdk

vu sir, lob alam pin delé Yesu bedelék in yi, lom
pevis medeserdg medeya vu yi in bé denajom
nema. 16 Lob lok tepék vu sir bé, “Ham hok ham
in gagek re?” 17 Lok sir ti aye rak menér yah vu
bé, “Tatovaha! Sa hako nalug ti sén yam vu hong
in memo kwa ngengoleng ti gwang ya ayo, lom su
nevengweéng ré. 18 Lok buk sén memo negwang ya
yi, og nepengah yi rak dob, log nyé katak netung
genevu nengitek geni nekopek, om sén sa hako
meyam. Sa ketag vu hong hur maluh séné bé
degetii memo geto mena in, rék ma gesu deyoh vu
re.”

19 Lob Yesu nér yah vu sir bé, “O ham mehd6non
sén nedo dob-é! Ham su nevong ving sa ré! Om
mak sék medo geving ham buk va la geving-a?
Gesék medo keré ham maggin noh vu kwev va
la geving-a? Om maam ham gweko hurmahen
nam vu sa ré!” 20 Lob deko maluh mahen séné
ya vu yi, lob memo nelé Yesu, lob pevis mevong
behurmahen vés meto nesap nyég meggép neyon
yigenyé katak netung.

21 Lok Yesu lok tepék vu ama bé, “Ngaa séné tok
vu yi nangérek-a?” Rék bé, “YO0 nahén nikok lob
vong, genevong menesepa lok rot. 22 Nevesi yi rak
nengwah los neté yi luk ya bél beron ngahiseké
bebé nadiik. Rék mém nabé geyoh vu, og mém
kwam paya in aluu megedok vu.” 23 Lok Yesu
nér yah vu yi bé, “Mu nabé ngo geyoh vu, og
mém! In alam sén ayoj neya timu vu Anutu lo,
og deyoh vu bé degevong ngaa pin.” 24 Lob ama
pevis besu bé, “Yik sayog neyok vu hong mahen
teka mu, rék mu nabé mém gedok vu sa, og sék
ayog nok timu vu hong pangsén.” 25 Yesu 1€ bé

alam ngahiseké desupin sir ya vu yi rot, lom pe-
vis menér memo nipaya sén lo bé, “Hong memo
kwam ngengoleng los malam kenod! Sa nanér
vu hong nabé: Gwevuu hurmahen séné gegweto
gena, gesu gedok nah gokin!” 26 Lob memo ngeek
gesesO yi rot lok hurmahen, log mém to meya
gehurmahen nikdpek meneggép nebé heljéng, lom
alam ngahiseké denérbé, “Diik ya verok yi!” 27 Rék
Yesu jom lok nema beko yi rak gemém kedi rak.

28 Log Yesu rak yah beggang belosho yi hur
maluh yo denedo, lob delok tepék vu yi bé, “Nebé
va sén he suayoh vubé getii memo séné geto mena
ré-6?” 29 Lok nér yah vu sir bé, “Su aggata ngwé
neggép in bé hil getii memo nabé séné geto dena
ré, gak hil najom jak mu og mém!”

Yesu Nér Ggokin Bé Rék Nadiik Nabé Séné
(Mt 17:22-23; Lk 9:43-45)

30 Ggovek gedekedi vu nyég saga bedeya rak
meya deneko lok distrik Galilea, lom vun yi in
bé alam su dejak nyég sén nedo lok lo ni. 31 1In
netatekin gagek vu yi hur maluh benenér vu sir
b€, “Rék degetung Mehonon Nalu dok na meh6non
nemaj,log dengis yi menadiik. Dengis yi menadiik
govek gebuk 160 jak, lok mém kedi jak nah gokin.”
32 Lob sir dugin gagek séné rék deneggoneng gesu
denelok tepék in vu yi ré.

Delok Tepék Bé Re Rék Natu Ggev-a?
(Mt 18:1-5; Lk 9:46-48)

33 Lob yah deverup Kapernaum medelok ya
beggang ayo ggovek, lok mém lok tepék vu yi
hur maluh lo bé, “Sén hil nahén netetuu aggata
menayam lo,log ham nevengwéngrak va?” 34 Lok

ayej ma rot in gagek sén denesap sir rak lo. In
denenér bé sir ti tena mak yi bop kesuu sir vahi.
35Lok tonedo gesupin sir nemadluho-bevidek-luu
lo yam benér vu sir bé, “Bé ham ti gevongin nabé
natu ham meho bop ti begegin ham, og meho saga
dahun yi benah natu meho meris bedok vu alam
pin lok mém.” 36 Lob ko hurmahen ti bevarah yi
lok sir vuheng atov gelah nema lok yi genér vu sir
bé, 37“Nabé mehoti kwa bo sa begevong nivesa vu
hurmahen nabé ti séné, og sénék vong vu sa; log
bé mehoti gevong nivesa vu sa, 0g su vong vu sa
mu ré, gak vong vu Meho sén vong sa meseyam lo
ving.”

Mehdéti Sén Su Nelé Hil Paya Ré Lo, Og Nelok Vu
Hil
(Lk 9:49-50)

38 Lob Jon nér vu Yesu bé, “Tatovaha! He halé
mehoti genenér arém los niwéék benetii memo to
deneya, lok he nérin yi, in hil los su nesepa hil ré!”
39Lok Yesunéryah vuyi bé, “Ham su nanérin yi ré!
Gak bé mehoti gevong ngaa bop jak sarég, og mak
su rék nanér gagek nipaya jak sa ré. 40 In mehoti
sén su nelé hil paya ré lo, og nelok vu hil. 41 Sa
nanér vu ham yonon nabé: Bé mehoti bo bél kul
beham nanum, in Kerisi-yi-alam ham, og séné su
rék gevong vu ham nyémasén ré.”

Ngaa Pelépinsén Neli Mehonon Ya Paya
(Mt 18:6-9; Lk 17:1-2)

42 Log Yesu nér ving bé, “Nabé mehoti tahu sa
alam sén ayoj neyam vu sa mahen teka mu lo
ti begevong ngaa nipaya, og rék geko nyévewen
bOpata rot vu tamusén. Gak nabé deseyu gelong

bopata dok kwa namugin bedegeté duk na loo
vuheng bemala nama na, og mém nivesa in su
kepé mehonon la. 43 Log nabé nemam gevong
bengaa nipaya kepé hong, og maam kwetov na,
geyik gemedo jak nemam vahi ti in gena gemedo
malam-tumsén gép Anutu yi Nyég. Gak nabé
gemedo los nemam vahi vahi, og rék degeté hong
dok na Nyég Nipaya sén nengwah medo mega
hong gesu rék nakul ré lo.

44 [Nyég Nipaya séné, og melé medo mega sir noh

vu buk pin gesu rék denadiik ré,
genengwah su rék nakul ré.]

45 Log nabé vaham geli hong na begwevong
ngaa nipaya, og maam kwetov na, geyik gemedo
los vaham vahi ti in gena gemedo malam-tumsén
gép Anutu yi Nyég. Gak nabé gemedo los vaham
vahi vahi, og rék degeté hong dok na Nyég Nipaya
sén nengwah medo mega hong lo.

46 [Nyég Nipaya séné, og melé medo mega sir noh
vu buk pin gesu rék denadiik ré,
genengwah su rék nakul ré.]
47 Log nabé malam gevong bengaa nipaya kepé
hong, og maam geselupek vér megweté na, geyik
gemedo los malam vahi ti in gena gemedo malam-
tumsén gép Anutu yi Nyég. Gak nabé gemedo los
malam vahi vahi, og rék degeté hong dok na Nyég
Nipaya sén nengwah medo mega hong lo. 48 Vu
Nnyég séné, og
‘melé medo mega sir noh vu buk pin gesu rék
denadiik ré,
genengwah su rék nakul ré’
49 Rék debo vané vu mehonon pin nabé sén alam
Yuda denekevu mamireng rak sipsip gedenevesi

netu seriveng vu Anutu lo. 59 Mamireng og ngaa
nivesa, rék mu nabé mamireng nimaok jak, og hil
rék gevong benengén jak nah nabé va? Ngaa nirdp
gép dok ham ayomin nabé mamireng, log ham
medo los gagek-mala-yes.”

10

Yesu Nér Gagek Rak Sén Avéh Los Maluh Den-
evepul Sir
(Mt 19:1-12; Lk 16:18)

1 Yesu kedi vu saga beyah vasek bél Yordan
geya distrik Yudea, lob alam ngahiseké desupin
sir medeya vu yi ggokin, lok netatekin gagek vu sir
ggokin nebé sén yo medo nevong yoh vu buk lo.

2 Lob Parisai* la deverup in bé deseggi yi, lom
delok tepék vu yi bé, “Hil horek nér bé yoh vu bé
mehoti nidélin vené ma ma?” 3 Lok Yesu lok tepék
yah vu sir bé, “Moses vo horek vu ham nebé va?”
4 Lom denér bé, “Moses nér bé yoh vu bé mehoti
kevu kapiya-vepulsén-yi ti nabé ‘Su sa venég hong
ré!’, log mém juuk vené na.” 5 Lok Yesu nér vu sir
b€, “Ham ayomin niwéék, om sén Moses vo horek
ti sén vu ham. 6 Gak Anutu tung maluh gavéh
vu nyédahis sén netung dob los ngaa pin lo. 7O0m
maluh rék gevuu ama lu ata, log geko vené, lob
Iuho denatu anon timu. 8 Yonon, luho denatu anon
timu. Luho su rék nabé luho luu gokin ré, gak
denatu anon timu. 9Om ngaa sén Anutu duu ahon
ggovek lo, og mehoOnon su debepul.”

10 Lok mém derak yah hir beggang vavuné, lob
yi hur maluh delok tepék yah vu yi in gagek séné
ggokin. 11 Lom mém nér vu sir bé, “Bé maluh

tl nidélin vené gegeko avéh ngwé natu vené, og
meho séné nevong baggéb bevong paya vu vené
sogek. 12L,og bé avéh ti nidélin regga megevuu na,
log na mejak vu maluh ngwé natu regga, og avéh
Séné nevong baggéb.”

Yesu Jom Rak In Hurmahen
(Mt 19:13-15; Lk 18:15-17)

13 Lob mehd la deko hurmahen mahen
medeyam vu yi in bé gebé nema jak sir, lok yi
hur maluh deruuk sir. 14 Lok Yesu 1€ bé denevong
nebé séné, lom ahé sengén genér vu sir bé, “Ham
gwevong hurmahen denam vu sa, ham su gwérin
sir! In alam sén ayoj neyam timu vu sa nebé
hurmahen, og rék demedo dok Anutu-yi-nyég.
15 Sa nanér vu ham yonon nabé: Bé mehoti sén su
ayo na timu vu Anutu-yi-nyég nabé hurmahen ré
lo, og su yoh vu bé dok na ré.” 16 Lom mém neko
hurmahen rak menetabuu sir; log bé nema rak sir
gejom rak vu Anutu in sir bé semu sir.

Meho Los Bengo-ggoreksén Ti
(Mt 19:16-30; Lk 18:18-30)

17 Yesu kedi in bé na jak, lok mehoti serog
meyam ggérin yi geyun lus vu yi, log lok tepék in
b€, “Tatovaha! Hong meh6 nim vesa anon! Sa
gevong nabé va in sa medo malag-tumsén deg-
wata los degwata?” 18 Lok Yesu lok tepék yah
vu yi bé, “Génér sa bé sa nig vesa in va? Yik
Anutu yo0 timu nivesa! 19 Gerak Anutu yi horek
séné ni nebé: Su gengis mehonon medenadiik! Su
gwevong baggéb! Su gegodek ngaa! Su genanér
gagek kuungsén jak meho ngweé! Su gwekuung in
mehonon gegebo hir ngaa vér! Gegurek amam lu

atam babuj!” 20 Lob meho séné nér yah vu Yesu
bé, “Tatovaha! Sénék sengo nahén hurmahen log
sanesepa lok horek pin séné, rot beverup gwébeng
sagi.” 21 Lob Yesu 1€ yi bahé ving yi, lob nér vu yi
bé, “Gengaa ti nahén! Gena gwevong hong kupek
pin na bemehonon debago, lob gwevong moné sén
gweko jak lo na vu alam sén denerak vu in ngaa
lo. Gwevong nabé séné, log mém genam gesepa
sa, gemém hong kupek nivesa rék gép vu yagek.”
22 Meho séné ngo gagek séné, lom mala seluh
ge%lah meya los ayo maggin in yi kupek ngahiseké
rof.

23 Lom Yesu mala ko lok sir, log nér vu yi hur
maluh bé, “Alam sén hir kupek ngahiseké 1o bé de-
dok na Anutu-yi-nyég, og rék debimengin.” 24 Lob
yi hur maluh delék mederanga nemaj in yi gagek
séné, lok Yesu nér yah ggokin vu sir bé, “Nalug lo!
Alam bé dedok na Anutu-yi-nyég, og rék huk bop
vu sir. 25 Nabé kamer ti gurek na rurek len, og
yik huk bopata rot, rék mu nabé meho-los-bengo-
ggoreksén ti gevongin nabé dok na Anutu-yi-nyég,
og sagak huk bopata rot kesuu.” 26 Lob yi hur
maluh kenuj yain, geyo delok tepék vu sir bé, “Om
mak re yoh vu bé rék na medo mala-tumsén-a?”
2710b Yesu gét sir genér bé, “Meho6non su deyoh vu
bé degevong beyd demedo malaj-tumsén ré, gak
Anutu yo yoh vu bé gevong. In Anutu yoh vu bé
gevong ngaa pin.”

28Lok Pitanéryahvuyibé, “Gwelé! He hevuuhe
ngaa pin ya gehé yam medo nesepa hong!” 29 Lob
Yesu nér bé, “Sa nanér vu ham yonon nabé mehoti
sén gevuu ben gari losho avéhno lo, gata losho
ama genalu lo geyi dob, in sa los sa Beng0 Nivesa

séné lo, 30 og vu buk séné rék geko mehddahis jak
gép alam nemadvahi dok nah yi beggang gari lo
avéhno lo, ata 1o nalu lo, geyi dob. Log rék geko
vané geving, gevu Buk-tamusén rék medo mala-
tumsén degwata los degwata. 31 Rék mu alam
ngahijseké vu muginsén, rék nom denatu alam
tamusén, galam ngahijseké vu tamusén rék nah
denatu muginsén.”

Yesu Nér Netu Beron L60 Bé Rék Nadiik Nabé
Séné
(Mt20:17-19; Lk 18:31-34)

32 Lob detetuu aggata beya deverup in bé
dena Yerusalem. Yesu mugin meya, lob yi
hur maluh newaj nerak, galam sén denesepa
yi lo deneggoneng in sir. Lok Yesu supin sir
nemadluho-bevidek-luulo ggok yahin benér ngaa
sén rék natok vu yi lo rangah vu sir. 33 Bé, “Ham
ngo! Gweébeng hil narak menaya Yerusalem, lom
mém rék degetung Mehonon Nalu dok na alam-
deneko-seriveng hir ggev lo los alam-horek-yi lo
nemaj, lom rék degevong gagek vu yi bedenanér
nabé nadiik, log degevong dok na alam-yu-ngweé
nemaj 34 in depelé yi gedepesuv nyej kos jak yi
gedebeek yijak aggis, log mém dengis yi menadiik.
Gebuk natu 1606 lok kedi jak nah gokin.”

Yakobus Luho Jon Hir Tepék
(Mt 20:20-28)
35Lob Sebedi nalu Yakobus luho Jon verup deya
vu Yesu medelok tepék vu bé, “Tatovaha! Alu bé
ketag gagek ti vu hong in gwevong vu aluu.” 36 Lok
Yesu lok tepék yah vuluho bé, “Melu kwamin nevo
bé sa gevong nabé va vu meluu-a?”

37 Lok luho denér yah bé, “Genanér vu aluu
in tamusén sén rék gemedo los nim wéék bopata
gevunek vunek yagek yilo, og mém alu natu hong
gadu bemedo kwebem vahi vahi. Aluu ngwé
medo nemam vesa, gengwé medo nemam ké;.”
38 Rék Yesu nér yah vu luho bé, “Meluu dugin
gagek sén melu nekwetag in vu sa-€ degwa! Ma
melu yoh vu bé melu rék nanum dok kap* sén sék

nanum dok lo? Ma melu y6h vu bé rék jipek bél*
nabé sén sék jipek dok 10?”

39 Lok luho deyogekm bé, “Alu ayoh vu!”

Lob mém Yesu nér vu luho bé, “Melu nér yonon!
Kap* sén sék nanum dok lo, og melu rék nanum
dok, gemelu rék jipek bél nabé sén sék jipek lo.
40 Rék mu meho sén rék medo gép sa nemag vesa,
gemehoO sén rék medo sa nemag kéj lo, og su
neggép vu sa ré. Gak alam sén Amag y0 ggooin sir
rak lo, sén rék demedo dok.”

41 Lob sir nemadluho dengo luho hir gagek
séné, lob ahéj sengén vu Yakobus luho ari Jon.
42 Rék Yesu supin sir genér vu sir bé, “Ham rak
alam dahis nij bé hir alam sén denegin sir lo,
og deneko sir rak vu hir alam, gehir alam bop
denedeginengin hir alam rak horek ngahi. 43 Rék
mu ham, og ham su gwevong nabé séné. Gak
bé ham ti gevongin nabé natu ham meho bop ti,
og gevong ngaa nabé sén tu ham hur in dok vu
ham, 44]og bé ham ti gevongin nabé natu ham
mehO muginsén ti, og gevong ngaa nabé sén yi
meho meris lo, begevong huk nyémasén vu ham

* 10:38: Yesu nér maggin sén vongin natdk vu yi, rék peggirin
gagek rak ripeksén bél.

pin. 45 In Mehonon Nalu yik nebé séné. Su yam
in bé mehonon pin degevong huk mededok vu yi
ré, gak yam in bé gevong huk vu mehonon pin los
nadiik dok nah alam ngahiseké bej in geko sir nah
vu Anutu.

Meho Mala Kenod Bartimaius Mala Nivesa Rak
(Mt 20:29-34; Lk 18:35-43)

46 Yesu losho yi hur maluh ya detdk ya Yeriko
gedekesuu medeneya. Geyi hur maluh losho
alam ngahiseké deneya ving yi. Lok ya verup
detok vu Timaius nalu Bartimaius mala kenod
menedo lok aggata nenga, bemedo neketag moné
lu ngaa vu alam bé dedok vu yi. 47 Lob ngo Yesu
Nasaret bengo nebé verup, lob tahi ya niwéék bé,
“Yesu! Davit*-yi-mewis hong! Kwam gevongin
sa!” 48 Lok alam pin saga depetupek rak yi
medenér bé aye nama. Rék ma gepasang netahi
niwéék rot bé, “Davit*-yi-mewis! Kwam gevongin
sa!” 499Lob Yesu nare benér vu sir bé, “Nabé nam!”
Lob detahi yam bedenér vu bé, “Ayom sepép jak!
Tahi hong, om kwedi jak megena vu!” 50 Lob
selevekin yi roprOp sén bom yi lok lo ya, gekedi
pesong meya vu Yesu. 51 Lok Yesu lok tepék vu yi
b€, “Gevongin bé sa gevong va vu hong-a?” Lok
meho sén mala kenod 1o nér yah vu bé, “Meho6bop!
Sa bé gwevong sa malag natum in sa galé nyég
gokin!” 52 Lom mém Yesu nér vu yi bé, “Om gena!
Ayom yam timu vu sa, om vong bemalam nivesa
rak!” Lob pevis menelé nyég, lok mém tetuu
aggata metamuin Yesu.

11

Yesu Lok Ya Yerusalem Lob Alam Deko Yi Rak
(Mt21:1-11; Lk 19:28-40; Jn 12:12-19)

1Lob ya deverup dus vu Yerusalem meya deto
Betpage los Betania ggép Kedu Kele-oliv, lob vong
yi hur maluh luu deya, 2 genér vu luho bé, “Melu
na beggang-bu ti sén melu malamin neya agu. Lob
melu na berup aggatavi lok melu rék gwelé nabé
deseyu dogi nalu ti menare lok sagu. Dogi nalu ti
sén su mehoti rak wirek ré geyo nahén nare, lob
melu kwevelekin begweli nom. 3 Genabé mehoti
bare gelé meluu, bedok tepék vu meluu nabé,
‘Melu nevong va saga?” og melu nanér nah vu
nabé, ‘Mehobop bé jak mena!” lob mémrék gevong
nam pevis.” Nér vu luho nebé saga, log vong luho
ya. 4 Luho deya lob detdk vu dogi nalu yoh vu
sén nér lo. Deseyu melok nare aggatavi benare
rangah lok aggata bop, lom luho dekevelekin.
5 Galam vare denelé luho, lob delok tepék vu luho
b€, “Melu gwevong va vu dogi nalu saga sén melu
nekwevelekin-é?” 6 Rék luho denér Yesu aye vu
sir, lom mém delééin dogi ya vu luho. 7 Lob
luho deli dogi nalu yah verup vu Yesu, log delah
hir roprop rak demi, log mém Yesu rak ya nedo.
8 Lob alam ngahiseké dekah hir tob medevah lok
aggata, gesir vahi deneser0g medeneya aggata
vahi vahi medenesap kapah medenevah aggatata
ving, geYesu nerak dogi meneggok. 9 Lob alam sén
denemugin gesén denetamuin yi lo denepisek in

medenetahi bé,
“Hosanal! L
Anutu gevong semusemu vu meho sén neyam los

Mehob0p niwéék.

10 Anutu semu hil kenud Davit yi buk séné, sén
vongin nom berup vu hil gokin.
Om hil gako Anutu aré jak na vavuné!”

11 Lob Yesu ya metdk ya Yerusalem belok ya
Anutu yi dub-vabuung-bop beko lok belé ngaa
pin, lok hes mala ggovek ya lom losho yi hur
maluh nemadluho-bevidek-luu lo to deyah dobné
medeyah medeya Betania.

Yesu Terot Kele Pik*
(Mt21:18-19)

12 Heng to lob sir vu Betania medeyam lom
diikahé, 131ob nelé kele pik* ti nare adingné geris
ngahiseké rot, lob ya dus in bé sero anon. Ya
deverup vu lom 1é rék ris meris ganon ma, in
yi buk nahén gesu nesis anon ré. 14 Lob nér vu
kele bé, “Su rék gengis anom bemehonon dega gok
nahin ré!” Geyi hur maluh vare denengo nebé
Séneé.

Yesu Tii Alam Sén Denebago Ngaa Lok Dub-
vabuung-bop Lo
(Mt21:12-17; Lk 19:45-48; [n 2:13-22)

15 Yah deverup Yerusalem, lob lok yah Anutu
yi dub-vabuung-b6p ggokin, lob tii alam sén
denevong huk bagosén lok lo. Log keyovekin
alam sén denepekwé* moné lo hir tevor, los alam
sén denetung nuung in bé alam debago bedebesi
natu hir seriveng lo hir séa. 16 Log nérin meho6non
pin bé su degeko hir ngaa medenah medenom
nabé aggata dok dub vabuung. 17 Log nér vu sir
bé, “Gagek neggép lok Anutu-yi-kapiya nebé:

‘Sa beggang og rék denanér nabé beggang-jom-
raksén-yi

in meho6non vu dob pin denajom jak dok.’
Rék ham vong beyah tu alam hodek bej waak
vunsén rak.”

18 Lob alam-deneko-seriveng hir ggev losho
alam-horek-yi sén dengo bé Yesu nér gagek nebé
séné lob desero aggata in bé dengis yi menadiik.
In deneggoneng in yi, in alam pin avij netdk in yi
gagek bemedo denengo. 19 Nebé saga lob hes luk
ya lob devuu Yerusalem ya gedeyah.

Yesu Néer Gagek Rak Kele Pik* Meransén
(Mt 21:20-22)

20 Lob monbuk lok yom deverup, lok delé kele
pik* séné bé meran ya. Ris meran gegega gilin
gebebov ya. 21 Lob Pita kwa vo Yesu yi gagek
menér vu bé, “Tatovaha! Gwelé! Kele pik* sén
geterot 1o meran bebebov ya!” 22 Lok Yesu nér
yah vu sir bé, “Ham gwevong geving Anutu! 23 Sa
nanér vu ham yonon nabé: Bé mehoti nanér vu
kedu séné nabé, ‘Kwedi gweté hong duk na loo
vuheng!” gesu medo ayo luu luu ré, gak gevong
geving nabé yi gagek séné rék anon jak, og rék
anon jak. 24 Om sa nanér vu ham nabé: Ngaa
sén genejom rak megenekwetag in vu Anutu lo, og
gwevong geving yi nabé rék gweko anon, og rék bo
vu hong yOnon.

25 Log nabé ham bare najom jak na vu Anutu,
rék ham ahémin sengén neggép vumeho la, beham
kwamin nevo nebé devong ngaa nipaya vu ham,
og ham dahun hir ngaa nipaya sén lo na benama
na verok yi, geham su kwamin bo gok nahin. Ham
gwevong nabé saga, og mém ham Amamin Sén
nedo yagek lo rék dahun ham homin ngaa nipaya

na geving. 26 [Gak nabé ham su dahun hir ngaa
nipaya na ré, og ham Amamin sén nedo yagek lo
su rék dahun ham ngaa nipaya na ré, gak yo rék
gép vu ham.]”

Delok Tepék Bé Re Vo Aré Bop Los Niwéék Vu
Yesu
(Mt 21:23-27; Lk 20:1-8)

27 Lob ya detdk yah Yerusalem lob neko lok
Anutu yi dub-vabuung-bop lo ggokin, lob alam-
deneko-seriveng hir ggev, galam-horek-yi los
alam teta detdk vu yi. 28 Lob delok tepék vu yi bég,
“Re vo niwéék vu hong benér bé gwevong huk
nabé séné? Re ggooin hong rak-a?”

29 Lok Yesu nér yah vu sir bé, “Ké, om sa bé dok
tepék in gagek ti nok vu ham ré, lok nabé ham
nanér nom, og mém sék nanér meho sén ggooin sa
rak in bé sa gevong huk agi nék vu ham. 30 Ham
nanér gagek séné vu sa ré nabé: Jon neripek alam,
og yam vu yagek, ma, sepa lok mehonon vu dob
kwaj?” 31 Lom y0 yah denesap sir rak medenenér
vu sir nebé, “Bé hil nanér nabé yam vu yagek, og
rék dok tepék nom nabé, ‘Rék nebé va sén ham su
vong ving yi ré-€?” 32 Log nabé hil nanér nabé
sepa lok mehonon vu dob kwaj..?” Rék su yoh vu
bé denanér gagek séné ré, in deneggOneng in alam
sén vare denengo lo bé rék dengis sir. In alam pin
kwaj nevo Jon bé yi meho-nenér-gagek-rangahsén
ti yOnon.

33 Lom denér yah vu Yesu bé, “He dugin degwa-
0!” Lok Yesu nér yah vu sir bé, “Nebé saga, om sa
suréknanér meho sén ggooin saraklo vu ham ré!”

12

Yesu Peggirin Gagek Rak Alam Nij Paya Denegin
Huk Wain
(Mt 21:33-46; Lk 20:9-19)

1 Lob Yesu nér gagek peggirinsén ti vu sir bé,
“Mehoti varoh huk wain ti, gejegelin gelong netu
heek, log semu nyég ti in napip wain anon dok.
Log lev beggang ading ti sén debare jak mede-
malajin wain lo. Lok tum vo huk séné lok ya
meho la nemaj in bé degegin, lok mém anon vahi
natu yiyi gevahi natu hej. Ggovek log tah yi
ya meya nyég ading ti meya nedo. 2 Gebuk sén
wain anon nemonek lo dus rak, lob huk ala séné
nevong yi hur ti ya vu mehdonon sén denegin huk
lo, in bé geko yi wain anon vahi. 3 Rék dejom yi
ahon medeveek yi gedevong yi yah meya nema
meris. Lok huk wain ala lo vong yi hur ngwé yah
ggokin, lok desis yu rak begd, bedevong paya vu
yi rot. 3 Lom yik vong hur ngwé ya, lok desis yi
mediik ya; genevong yi hur ngahiseké deya ggok
ggokin nebé saga, lob deneveek vahi, gedenesis
vahi medenediik. ¢ Nebé saga lob yi hur pin maya
geyik nalu perurek timu sén ahé neving yi rot lo
nahén nedo ving yi. Lom kwa vo nebég, ‘Sa nalug
séné, om rék degurek babu!” lom vong yi ya rak
neggép hus. 7 Rék alam sén denegin yi huk lo, yo
denér vu sir nebé, ‘Meho séné rék dok nah ama
ben begeko yi ngaa pin, om ham-o! Hil angis yi
menadiik gehuk séné natu hil ngaa!” 8 Lom dejom
yi ahon medesis mediik, log deté yah dobné.

9 Nebé saga, om huk wain ala séné mak rék
gevong nabé va vu sir-a? Rék na bekevoh alam

sén denegin yi huk lo bemalaj nama na verok
yi, log mém gevong huk séné vu alam mewis la
medegegin. 10 Ma mak ham su tevin gagek sén
neggép lok Anutu-yi-kapiya lo ré? Nebé:
‘Alam sén denelev beggang lo nij 1€lin gelong ti
Séné.
Rék mu séné netu gelong niwéék beggang
nyéketu yi.
11 Mehobop vong séné
lom he halé bé nivesa rot!” ”

12 Lob alam Yuda hir ggev derak ni bé nenér
gagek peggirinsén rak sir, lom devong in bé de-
naduu yi na karabus, rék deggoneng in alam
ngahiseké sén denedo lo, lom devuu yi gedeyah
medeya.

Yesu Vong Gagek Rak Alam Rom Hir Meho-los-
beng0 Sisar* Yi Moné-takés-yi
(Mt 22:15-22; Lk 20:20-26)

13 Lob devong Parisai* la losho Herot* yi alam
la to deya vu Yesu in bé deseggi yi, in bé nabé
nanér gagek ti paya, og denajom yi ahon nabé
sén mehonon denesis sok lok lek lo. 14 Ya deto
vu yi lom delok tepék vu bé, “Tatovaha! He
rak nim bé hong meho nirdp, gesu genehodneng
in mehodnon megenér gagek yah nenga ré! Gesu
genehoneng in alam malaj ré, gak genenér gagek
neggép ti vu alam meris gevu alam los ar€j ving,
log genatatekin Anutu yi gagek vu alam los anon
mu. Om genanér vu he ré nabé hil geté takés na
vu alam Rom hir meho-los-beng0 Sisar* ma nama?
Hil rék getung ma hil su rék getung ré?” 15 Rék
Yesu rak nij bé kwaj luu, lom nér vu sir bé, “Ham

neseggi sa in va? Ham gweko moné gahis ti nam
sa galé ré!”

16 Lom deko ti ya vu, lok lok tepék vu sir bé,
“Re kenu los aré sén rak neggép agi?” Rék bg,
“Sisar*!” 17 Lom Yesu nér vu sir bé, “Om ham
gwevong Sisar* yi ngaa nah vu Sisar* log Anutu
yingaa og ham bo nah vu Anutu!” Lob tum delék
rot gavij netok in nér gagek séné los kwa.

Hil Medo Malad-Tumsén Nabé Va?
(Mt 22:23-33; Lk 20:27-40)

18 Alam Sadukai* denenér bé alam-diiksén og su
rék dekedi jak nah ré. Lob sir la deya vu Yesu
medelok tepék vu yi bé, 19 “Tatovaha! Moses kevu
horek séné vu hil meneggép bé, ‘Bé mehoti ari ti
nadiik geyi alov nedo, rék mu luho su deko naluj
ré, og mém ari geko yi alov natu vené meluho
degeko naluj vu ari sén diik 10’. 20 Lob hur magém
tilosho arilo, sir nemadvahi-bevidek-luu denedo,
lob arij aguu ko avéh, 21 lok diik geluho su deko
nalyj ré. Lom tum ari amon ko yi alov, rék luho su
deko naluj ré, log amon diik ving. Log gwee nebé
saga, ko alov rék diik geluho naluj ma. Beyik sir
pin devong nebé séné metdk ya arij meggi, gesir
pin naluj ma. 22Log avéh séné diik rak neggép hus.
23 0m genanér nabé najeeng sén mehonon diiksén
dekedijak nah lo, og avéh séné rék natu arij ti tena
vené? In sir pin deko avéh timu saga netu vengj.”

24 Lok Yesu nér yah vu sir bé, “Ham dugin
Anutu yi gagek sén neggeép lok yi kapiya lo, geham
dugin Anutu niwéék ving. 25 Vu Buk-tamusén sén
mehonon diiksén dekedi jak nah lo, og maluh su
rék degeko avéh ré, gavéh su rék dejak maluh

ré. Gak rék demedo nabé angér lo vu yagek.
26 Gagek sén mehonon diiksén dekedi jak nah lo,
mak ham su tevin kapiya sén Moses kevu lo ré?
Sénnengwah medo netum lok kele yu dabun tilog
Anutu nér vu Moses bég, ‘Sa Abraham yi Anutu sa,
glsaak yi Anutu sa, geYakop yi Anutu sa!’ 27 Nabé
alam-diiksén denadiik bemalaj nama na verdok yi,
og su yoh vu bé nanér nabé 160ho hir Anutu yi
ré. Gak 166ho denedo malaj-tumsén, in Anutu og
alam malaj vesa los malaj-tumsén hir Anutu yi.
Rék ham nekwetul lok.”

Horek Bop Sén Kesuu
(Mt 22:34-40)

281,0b alam-horek-yi ti verup mengo bé denesap
sir nebé séné, lob nengo bé Yesu nér gagek los kwa
vu sir lom lok tepék vu yi bé, “Horek ti tena sén
kesuu horek vahi pin-a?” 29 Lok Yesu nér yah bé,
“Horek sén kesuu lo nebé: Hong Israel! Gwengo
ré! Anutu sén hil Mehobop lo, yik Mehobop pe-
rurek timu, 30 om ahém geving Mehobop hong
Anutu los ayom dahis. Kenum natu yi ngaa, gek-
wam los dahis na vu yi timu, gahém geving yi los
nim wéék pin. 31 Lob horek b6p ngwé sén netu luu
nebé: Ahém geving alam sén denedo dus vu hong
nabé sén ngo ahém neving honglo. Behorek ngwé
su kesuu horek luu séné ré!”

32 Lok meho-horek-yi séné nér yah vu yi bé,
“Genér nirdp, tatovaha! Genér yonon nebé Anutu
yoO timu, gAnutu ngwé su nedo ré. 33 Log bé hil
ahéd geving yilos ayod dahis gehil kwad los dahis
na vu yi timu, gehil ahéd geving yi los nid wéék,
log hil ahéd geving alam sén denedo dus vu hil lo

nabé sénhilngo ahédneving hil, og mémngaa séné
kesuu seriveng sén hil nehetung medenevesi vu
Anutu lo los seriveng vahi pin.”

34Lom Yesu ngo bé meho séné nér gagek los kwa
lom nér vu bé, “Su genedo ading in Anutu-yi-nyég
ré!” Lob tum alam pin deggoneng in sir gesu delok
tepék yah vu Yesu in gagek ngwe ré.

Yesu Lok Tepék In Davit Nalu
(Mt 22:41-46; Lk 20:41-44)

35 Lok tum Yesu medo nenér gagek vu mehonon
lok Anutu yi dub-vabuung-bop, lok lok tepék bé,
“Nebé va sén alam-horek-yi denenér Meho sén
Anutu ggooinrakinbé geko hilnahlo bé degwavu
Davit*-€? 36 Anon Vabuung vo kwa vu Davit menér
bé:

‘Mehob0Op nér vu sa MehobOp nebé,
“Gemedo sa nemag vesa gevu tamusén
og sék getung alam sén denelé hong paya lo
dedok na vaham gebiné!” ’
37Yi degwa vu Davit* lok nebé tena sén Davit
nér yi bé yi Mehobop-é?” Lob alam ngahiseké rot
denengo yi gagek bekwaj vesa.

Yesu Nér Alam Horek Yi
(Mt 23:1-36; Lk 11:37-54; 20:45-47)

38 Lob lev horek vu sir bé, “Ham gwegin ham in
alam-horek-yi. In ahéj neving bé dejop tob ading
nivesa vesa, log ah&j neving bé alam debengweéng
vu sir bedegeko aréj jak dok alam tabaak, 39 gahgj
neving bé demedo 1él mala dok dub- supmsen—y1
los jak na dega nos namugin gép nyég-nos-bop-yi.
40 Alam séné su kwaj nevongin avéh alov ré, gak
deneggodek hir ngaa, log denejom rak hus ading

meris mu rak alam malaj. Om nyévewen rék natok
vu sir mekesuu rot.”

Avéh Alov Ti Tung Seriveng
(Lk21:1-4)
41T,0g Yesu to nedo dus vu kerong sén denetung

moneé seriveng lok vu Anutu lo, benelé alam sén
denetung lo. Lob 1é mehonon los bengoj-ggoreksén
ngahiseké gedenetung moné bopata lok ya kerong,
42]og avéh alov ti hen moné ma, lob yik ko moné
mahen kok luu mu beto metung luk ya ving. Moné
kok luu séné yoh vu bé nah natu toea ti. 43 Lob
Yesu supin yi hur maluh lo ya menér vu sir bé, “Sa
nanér vu ham yOnon nabé: Avéh alov ti séné tung
seriveng bopata rot kesuu seriveng pin sén alam
denetung lok ya kerOng-seriveng-yi lo. 44 Senér
nebé séné in sir mehonon los bengoj-ggoreksén be-
hir ngaa ngahiseké nedo vu sir, gak sén denetung
lo og yik metes. Gak avéh séné og su hen vahi
nedo ré, rék yo keyovekin kerong ahé degwa rak
metung yi ngaa pin tu seriveng gehen moné nos
yima.”

13

Yesu Nér Bé Dub Vabuung Rék Kevoh Na
(Mt 24:1-2; Lk 21:5-6)
1Yesu vu dub-vabuung-b6p ayo meluk yom, lob
yi hur maluh ti nér vu yi bé, “Gwelé, tatovahal!
Delev dub séné rak gelong malangeri gedub bopata
benivesa rot!” 2 Lob Yesu nér vu bé, “Gélé beg-
gang bop bop sén delev rak gelong agi? Su rék
degonengin gelong ti gejak medo ngwé vavuneé ré.
Gakrék dekevoh pin medegeté geto jeggin jeggin.”

Nivané Nyémuginsén
(Mt 24:3-14; Lk 21:7-19)

3 Yesu ya nedo rak Kedu Kele-oliv, gAnutu yi
dub-vabuung-bép nedo vahi yi, lok Pita losho
Yakobus lu Jon gAndreas bedeya vu yi medelok
tepék bé, 4 “Genanér vu he nabé ngaa sén genér lo
rék anon jak dok buk tena? Geva rék tato vu he
nabé ngaa séné vongin natok nam-a?”

5> Lob Yesu nér vu sir bé, “Ham gwegin ham in
meho la rék detetuhin ham! 6 Alam ngahiseké
rék denam medenanér sarég jak nah sir nabg,
‘Meho sén lo, yik sa séné!” Lob rék detetuhin alam
ngahiseké medenah vu sir.

7 Log ham rék gwengo begd bengd galam de-
nanér jeggin jeggin nabé vongin berup, og ham
su newamin jak, in ngaa nebé séné yo rék nam,
gak Buk-tamusének yo rék nahén. 8 Lob alam
dob ngwé rék dekedi belosho alam dob ngwé
dengis sir, gemeho-los-bengd ngwé losho yi alam
rék dekedi belosho meho-los-bengd ngweé losho yi
alam dengis sir. Log jemapi rék gee jak dob la,
gemeyip gevong mehonon vu dob la. Ngaa séné
nebé nivané sén avéh denevimeng in degeko naluj
lo. 90m ham gwegin ham nivesa. In rék degetung
ham dok na kaunsor lo nemaj, gedebeek ham dok
dub-supinsén-yi, geham rék bare kiap bop losho
alam-los-bengoj bop malaj in sa alam ham, lob
ham nanér sa rangah vu sir, 10geham nanér Bengo
Nivesa rangah na menoh vu mehonon pin sén
denedo dob-é namugin ré, lok mém buk govek na.

11 Lob bé denaduu ham medegeli ham na
karabus medegevong ham bare kot, og ham su
newamin jak pevis nabé, ‘Séknanérnabé va?’ Ma!

Gak dok buk saga ham rék nanér noh vu gagek sén
Anutu yo rék gevong vu ham lo. In ham su ngo
rék kwamin bo gagek séné benanér ré, gak Anon
Vabuung yo rék gevong gagek séné vu ham beham
nanér. 12 Lob alam rék degevong arij lo dok na
alam-bego-yi nemaj medengis sir medenadiik, log
amaj rék degevong naluj nabé, gehurmahen rék
degevong amaj los ataj dok na hir alam-bego-yi
nemaj medengis sir nadiik, log alam pin rék ahéj
sengén vu ham in sa alam ham. 13 Log mehonon
sén denajom sa ahon medemedo los nij wéék rot
menatok na buk séndenadiiklo, og rék Anutu geko
sir nah vu yi.”

Yesu Nér Bé Nivané Bopata Rot Rék Berup
(Mt 24:15-28; Lk 21:20-24)

14 “Lob bé ham gwelé ngaa vabuung degwa
nipaya bare dok nyég ti sén su yoh vu bé bare
dok ré lo begevong paya vu, og alam sén denedo
distrik Yudea lo debeya medena kedu pevis. (Bé
mehoti natevin kapiya séné, og yo kwa bo gagek
séné mejak ni ré!). 15 Bé mehoti jak na sewah jak
yi beggang yu tamangsén vavuné megeko ayo0ng
dok buk saga, og su rék dok nah geko yi kupek
lu ngaa dok beggang ayo ré, gak rék beya mena
pevis. 16 Log bé mehdéti na medo huk anon, og
su rék pekwé menah beggang in geko yi roprop
ay00ng yi lu ngaa ré, gak rék beya mena pevis!
17 Log gépin avéh sén naluj nare lok ayoj lo, gesir
sén nahén denevo rur vu naluj lo dok buk saga.
18 Om ham najom jak nabé ngaa séné su natok
vu ham dok kwev-ay60ng-nikul-yi. 19 Yonon, dok
buk saga og rék maggin bopata rot. Maggin nebé

Séné su neggép wirek vu buk sén Anutu tung ngaa
pin lo ré, rot beverup gwébeng sagi. Log su rék
maggin nabé séné berup vu dob séné gokin nah vu
tamusén ré. 20 Lob nabé Meho6bop su kwa bo nabé
bepul buk saga dus ré, og mehoti surék medo vesa
ré. Rék mu kwa nevo yi alam sén ggooin sir rak lo,
om rék bepul buk los maggin saga dus.

21 Dok buk saga nabé mehd ngwé nanér vu
ham nabé, ‘Ham 1€! Yik Kerisi* séné!” ma nanér
nabé, ‘Gwelé! Yi sagal’ og ham su gwevong
geving hir gagek. 22 In Kerisi-kuungsén la los alam
denenér gagek kuungsén rangah la yo rék dekedi
bedegevong huk los niwéék aggagga, gedegevong
ngaa bop bop, lob nabé deyoh vu og rék degeko
alam sén Anutu ggooin sir rak lo nah vu sir. Rék
mu su deyoh vuré.”

Yesu Nér Bé Mehonon Nalu Rék Nom Dob
(Mt 24:29-31; Lk 21:25-28)

23 “0Om ham gwegin ham. Senér gagek séné pin
mugin vu ham in bé ham jak ni bekwamin bo.
24Ngaa maggin saga govek na ré, lok mém
‘hes malakenu dok

gekwev su rék natum ré,
25 gebetuheng rék geto in yagek,

gengaa los niwéék pin vu yagek rék desasukin

sir’

26 Lom dok buk saga rék degelé Mehonon Nalu
medo dok beggob ayo menom los niwéék bopata
gevunek vunek yagek yi. 27 Lob rék gevong beyi
angér dena dengupin yi alam sén ggooin sir rak tu
yi alam lo noh vu nyég pin. Vu dob vuheng atov
mena menoh vu dob nenga lubeluu.”

Yesu Tatekin Gagek Rak Go*
(Mt 24:32-35; Lk 21:29-33)

28 “Ham kwamin bo jak go* ré. Bé purpur
berup ngu, og ham nerak ni bé go* vongin nabung
beham dev jak na jok. 29 Om nabé ham gwelé
ngaa pin séné anon jak, og mém ham jak ni nabé
Mehonon Nalu yam dus rak benare aggata avi.
30 Sa nanér vu ham y6non nabé: Mehonon pin su
rék malajnama na verok yiré, log ngaa pin sén agi
rék anon jak. 31 Yagek los dob rék mala nama, gak
mu sa gagek su rék mala nama na ré, yo rék gép
degwata.”

Yesu Nér Bé Su Mehoti Rak Yi Buk Ni Ré
(Mt 24:36-44; Lk 17:26-30, 34-36)

32 “Rék mu ngaa séné yi buk gehes mala, og
mehonon pin dugin. Angérvuyagek dugin, geNalu
dugin ving. Gak Ama y0 timu rak ni. 33 Om ham
gwegin ham, bemalamin medo natum, in ham
dugin buk sén rék nam natdk vu ham lo. 34 Gagek
séné nebé mehoti kedi rak beya nyég ading ti, log
nér vu yi hur bé degegin yi ngaa pin, log ya rak.
Vong huk ggelek yoh vu sir ti ti genér vu meho sén
negin veluung avi lo bé bare gegin nivesa, gesu
gép. 35 Lob rék ham nabé. Ham medo malamin
natum in ham dugin buk sén beggang ala rék nom
lo. Rék nom geto raggita, ma buk vuheng, ma sén
kokrééh nahén nesu lo, ma nyég hengsén. 36 In rék
nom pevis menatok vu ham geham gwép. 37 Gagek
Sén senér vu ham agi, og yik senér vu alam pin bé
ham medo malamin natum!”

14

Ggev Desap Sir Rak Bé Dengis Yesu
(Mt26:1-5; Lk 22:1-2; Jn 11:45-53)

1 Lob yik buk luu mu nahén in bé alam Yuda
hir buk-vabuung-ggoksén-yi sén denegga brét sén
yiist* nema in lo. Lob alam-deneko-seriveng hir
ggev losho alam-horek-yi denesero aggata rot in
bé denadégek medenajom yi ahon. Denevong in
bé denaduu yi gedengis menadiik. 2 Lok denér bé,
“Hil su gevong dok alam sén denegga nos bop agi
malaj, in rék dedun bopata.”

Avéh Ti Rikin Marasin Rak Yesu Vu Betania
(Mt 26:6-13; Jn12:1-8)

3 Log Yesu ya verup Betania benedo meho se-
vuuknyé Simon ben. Denedo bemedo denegga
nos, lok avéh ti ko buayo ti beya beggang ayo vu
sir. Dero buayo séné rak gelong alabasta* gewél
reggunivesalok nare. Wél nart séné sén denerikin
rak heljéng beyi moné bopata rot, rék avéh saga ko
melok ya vu bevertp buayo rak gekeseh rak Yesu
yu. 4Rék alam la sén denedo ving sir lo ahé&j sengén
mey0 denér vu sir bé, “Nevasap wél nivesa séné in
va? 5> Gak nabé mém mehoti bago wél sagijak K300
vu hil og mém, in hil adok vu alam-kupek-masén
jak!” Gedenér avéh saga rot. 6 Rék Yesu nér vu sir
b€, “Gépin! Ham su nanér yi! YO semu sa rak ngaa
nivesa. 7 Gak alam-kupek-masén og rék demedo
noh vu buk geving ham gesu rék nama na ré, lob
bé ham kwamin bo nabé ham dok vu sir, 0g mém
ham yoh vu. Gak sak surék medo geving ham hus
ading ré. 8 Huk séné yoh vu avéh séné bé gevong.
Rikin marasin séné rak sa vorot in gero sa navig

namugin in sék nadiik mededev sa. 9 Gesa nanér
vu ham y6non nabé: Rék denanér Bengd Nivesa
rangah na menoh vu dob pin bedenanér ngaa sén
avéh vong vu sa agi geving, in alam pin degengo
mekwaj bo.”

Yudas Neér Gagek Ya Nare Vorot Bé Rék Gevong
Yesu Dok Na Alam Yuda Nemaj
(Mt 26:14-16; Lk 22:3-6)

10 Lob Yudas Iskariot sén sir nemadluho-
bevidek-luu lo ti ya vu alam-deneko-seriveng
hir ggev in bé nanér Yesu rangah begevong dok
na nemaj. 11 Dengo yi gagek séné, lob ahéj nivesa
medenér bé rék debago yi, lom mém Yudas kwa
nesero buk los aggata sén bé gevong Yesu dok na
nemaj lo.

Yesu Losho Yi Hur Maluh Degga Nos Buk-
gg0ksén-yi*
(Mt26:17-25; Lk 22:7-14, 21-23; Jn 13:21-30)

12 Log buk vabuung sén alam Yuda denegga
brét sén yiist* nema in lo yi buk muginsén verup
ggovek ya. Yik buk sén denesis sipsip nalu
ggoksén-yi 1ok 1o séné, lob Yesu yi hur maluh ya
delok tepék vu yi bé, “He na gero nyég vu tena
in gegwa nos los reggu ggoksén-yi dok-a?” 13 Lob
vong yi hur maluh luu ya genér vu luho bé, “Melu
dok na nyég bop Yerusalem, og mém melu rék
natok vu mehoti genakud bél dok dég ti, lom melu
tamuin mena. 14 Lob jak na beggang ti, og melu
nanér vu beggang saga ala nabé, ‘Tatovaha nér
bé, “Sa beggang ayo vatévek yi tena in sa los sa
hur maluh lo aga nos los reggu ggoksén-yi dok-a?”
> 15 Lok rék tato ayo bop ti sén detongin medero

ggovek ggép vavuné lo vu meluu, lom melu gwero
nos los reggu vu hil dok saga.” 16 Nér vuluho nebé
saga, log luho deya rak medelok ya Yerusalem
meya detOk vu ngaa pin yoh vu sén nérlo, lob mém
luho dero noslos reggu ggoksén-yilok beggang ayo
ti saga.

17 Ggovek, log sehuksén lob Yesu losho yi hur
maluh nemadluho-bevidek-luu lo verup deya
beggang ti saga. 18 Lob nahén denegga nos los
reggu, lok Yesu nér vu sir bé, “Sa nanér vu ham
yOnon nabé ham sén newa nos ving sa agi ti rék
gevong sa dok na alam sén denelé sa paya lo
nemaj.” 19 Lom ayoj maggin mesir ti ti denelok
tepék in yi mesepa lok bg, “Mak sa?” 20 Lok nér
yah vu sir bé, “Yik ham nemadluho-bevidek-luu
séné ti. Ham sén hil nedagoo brét lok gabum agi
lo ti. 21 Mehonon Nalu rék nadiik nabé sén dekevu
meneggép lok Anutu-yi-kapiya wirek lo, rék mu
gép In mehoti sén rék nanér Mehonon Nalu rangah
vualam bedengisyilo. Konabé ata su geko yi-ka?”

Yesu Vo Pasa Mewis Vu Yi Hur Nyé Muginsén
(Mt 26:26-30; Lk 22:15-20; 1 Kr 11:23-25)
22Nahén medo denegga nos, lok Yesu ko brét rak
gejomrakinlos ahé nivesa ya vu Anutu. Log debu
bevo ggelek yoh vu sir genér bé, “Ham gweko nok
gwa! Sareggos séné!”.

23 Log ko wain kap ti rak, gejom rak in los ahé
nivesa ya vu Anutu, log vo vu sir pin medenum.
24 Log nér vu sir bé, “Sa kok séné, sén sa keseh
lok yah mehoOnon ngahiseké in bé tato nabé gagek
mewis sén sejoo in dok vu sir lo rék anon jak. 25 Sa
nanér vu ham yonon nabé sa su rék nanum wain

nabé séné gokinnahré, rot bena berup dok buk sén
sék nanum wain agga ngwé dok Anutu-yi-nyég.”

26 Ggovek log devong raro ti, log to deyah dobné
medeyah Kedu Kele-oliv.

Yesu Nér Bé Pita Rék Dah Yi Vun
(Mt 26:31-35; Lk 22:31-34; Jn 13:36-38)
27Deya rak lob Yesu nér vu sir bé, “Ham pin rék
gwevuu sa geham beya mena. In dekevu wirek
meneggép lok Anutu-yi-kapiya nebé:
‘Sa Anutu, sék ngis sipsip alaj
log sipsip lo degevuu talé medena jeggin jeg-
gin’
28 Om rék nabé saga, lok sék kedi jak nah gokin,
lob sék namugin mena distrik Galilea, lok ham rék
tamuin sa.” 29 Lom Pita nér yah bé, “Sir pin séné
og mak rék degevuu hong gedebeya medena, gak
sak su rék gevong nabé séné ré!” 30 Lob Yesu nér
yah vu yi bé, “Sa nanér vu hong yonon nabé pehi
séné og kokrééh su rék ngu beron luu ré, log rék
gedah sa vun beron 166!” 31 Lok Pita nér niwéék
b€, “Seyoh vu bé sék nadiik geving hong, gak sesu
rék dah hong vun ré, gerék nama verok yi!” Lob
yik sir pin denér nebé séné.

Yesu Jom Rak Lok Huk Ti Ggép Getsemane
(Mt 26:36-46; Lk 22:39-46)
32Lob Yesu losho yi hur maluh ya deverup nyég
ti sén denenér aré nebé Getsemane lo, lob nér vu
sir bé, “Ham medo séné, gesena najom jak ré!”
33 Lob ko Pita geYakobus luho Jon medetah ya
teka, lok ayo maggin rot gekwa ketuin yi. 34 Lob
nér vu 1l66ho bé, “Sayog maggin rot vongin bé
sa nadiik, om mel6o nakook medo séné bemedo

malamin natum begadu sa.” 35 Log tah teka,
lob petev meneggép dob, log jom rak meketag bé
yoh vu, og Anutu gevong buk-maggin-yi séné noh
nenga in yi. 36 Lob nér b€, “Aba-e! nebé Amag-e!
Geyoh vu bé gwevong ngaa pin, om gweko ngaa
maggin séné vér in sa. Rék mu su gesepa dok sa
gagek, gak ngo kwam!”

37 Lok yah meya vu 166ho melé gedeneggép yi-
ing, lob nér vu Pita bé, “Simon, gééweép-a? Su
geyoh vu bé medo malam natum dus ti ré? 38 Ham
gwegin ham, beham malamin natum geham na-
jom jak nabé ngaa ti su kepé ham. Yonon, ham
ayomin niyes rak, rék mu navimin ni tebg!”

39 Lob yah meya ketag vu Anutu beron ngwé
ggokin menér gagek timu nebé sén nér mugin lo.
40 Lok yom to vu sir ggok yahin belé bé deneggép
yah, in malaj neggép lo. Lom su deyoh vu bé
denanér gagek ti nah vu yiré.

41 Lom nevong nebé saga netu beron 166, lok
nér vu sir bé, “Ham ngo nahén newép geham su
malamin netum ré? Maam yik ggovek, in sa buk
yam tok vu sa ggovek ya! Devo MehoOnon Nalu lok
ya alam nij paya lo nemaj yonon! 420m ham kwedi
jak mehil ana! Ham 1é! Mehoti sén gevong sa dok
na nemaj lo yam dus rak!”

Yudas Nér Yesu Rangah Mededuu Yi
(Mt 26:47-56; Lk 22:47-53; Jn 18:3-12)

43 Yesu nahén medo nenér bé saga log Yudas
verup. Yi sén sir nemadluho-bevidek-luu lo ti,
lob ko alam yu b0dpata ti medeyam los paép-yu-
anil gebego. Alam-deneko-seriveng hir ggev losho
alam-horek-yi, galam teta devong sir yam. 44 Lob

meho sén bé tato yi rangah lo nér vu sir vorot bé,
“Sék tato Yesu vu ham nabé séné: Nabé sa gemul*
mehoti, og ham najom yi ahon beham gwegin yi
nivesa megweko mena.”

45 Lob Yudas ya verup sesor meya vu Yesu pevis
menér bé, “Tatovaha!” log mul* yi. 46 Lob dejom
yiahon bededuu.

47 Lob alam sén denare ving Yesu lo ti dadii
yi paép-yu-anil vér in newis besap alam-deneko-
seriveng hir ggev bop yi hur ti nenga ris vahi ya.
48 Lom Yesu lok tepék vu sir bé, “Ham yam in bé
sero meho-beg0-hodek-yi, om sén ham ko paép-yu-
anil los begd meyam in bé najom ahon-€? 49 Sa
netatekin gagek vu hamlok dub-vabuung-bop yoh
vu buk, rék ham su nejom sa ahon ré! Rék maam
Anutu yi gagek sén dekevu wirek meneggép lo
anon jak ré!” 50 Lom yi hur maluh pin devuu yi
gedeveya medeya.

Magém Ti Veya Meya
51 Lok hur magém ti sepa Yesu meya. Bom yi
lok tob meris ti gesepa, lom dejom lok tob in bé
denajom yi ahon. 52Rék vuu tob lok nemaj geveya
meya ahé toksén.

Yesu Nare Lok Kaunsor Mala
(Mt26:57-68; Lk22:54-55,63-71;Jn18:13-14, 19-
24)

53 Log deko Yesu ya vu alam-deneko-seriveng
hir ggev bop, geggev pin losho alam teta galam-
horek-yi pin denesupin sir. >4 Lob Pita tamuin sir
meneya, rék nevun yi in sir meneyam ggép ad-
ing, meya verup alam-deneko-seriveng hir ggev
bop yi beggang belok ya tete ayo menedo telig.

Lob medo nevenguh nengwah ving ahévavu sén
denare medenemalajin nyég lo.

55 Lob alam-deneko-seriveng hir ggev losho
kaunsor pin denesero meho la in bé denanér
gagek jak Yesu gemém dengis yi menadiik, rék
ma gesu detok vu ré. 56 Alam ngahiseké denenér
gagek tetuhinsén rak yi, rék ma gedenenér jeg-
gin jeggin, gehir gagek su neggép ti ré. 57 Gesir
vahi kedi denér gagek tetuhinsén rak yi bé, 58 “He
hango bé yi séné nér bé, ‘Sék kevoh Anutu yi dub-
vabuung-bop sén mehonon delev rak nemaj lo na,
lok buk natu 166 lob sék dev ngwé sén mehonon su
denelev rak nemaj ré lo bebare nah.” ” 39 Rék ma
gehir gagek sén denér agi su neggép ti ving re.

60 Lob alam-deneko-seriveng hir ggev bop kedi
nare lok sir vuheng atov gelok tepék ya vu Yesu bé,
“Su génér gagek ti yom ré? Mehonon séné denenér
gagek va sénrak hong-é?” 61 Rék Yesu aye ma gesu
nér gagek ti yah ré. Lok alam-deneko-seriveng hir
ggev bop lok tepék vu yi ggokin bé, “Hong Kerisi*
mama? Meho sén hil nehako aré raklo nalu hong-

a? Genaner!” L L
62 Lok Yesu nér yah bé, “Yik sa lo séné! Lob

ham rék gwelé MehoOnon Nalu gemedo gép Meho
Niwéék nema vesa, gerék jak medo beggob vu
yagek menom.” 63 Lob alam-deneko-seriveng hir
ggev bop kweek yi roprop ading getahi bé, “Hil
medo nesero mehoOnon sén denanér gagek jak yilo
inva? 64Ham ngo bé ko yirak besevok Anutu? Om
ham kwamin nevo bé?” Lok sir pin denér bé vong
paya om nadiik.

65 Lob depesuv nyéj kos rak yi gedevaku tob
ggérin mala gedepééng yi gedelok tepék in bé, “Re

sis hong-a? Genanér!” Lob ahévavu sén denegin yi
lo depetap yi ving.

Pita Lah Yesu Vun
(Mt 26:69-75; Lk 22:56-62; Jn 18:15-18, 25-27)

66 Log Pita nahén nedo rak telig, log alam-
deneko-seriveng hir ggev bop yi hur avéh ti yam to
vusir 67belé bé Pita medo nevenguh nengwah, lob
gét yi pangsén genér bé, “Hong sénék melu Yesu
Nasaret nesepa ham!” 68 Rék lah yi vun bé, “Ma!
Sa su rak ni ré! Sa dugin hong gagek séné.” Lob
kedirak meyah nare lok tete avi, log kokrééh ti su.
69 Lok hur avéh ti sén lo 1€ yi ggokin genare lok tete
avi, lom nér vu alam sén denare dus vu yi lo bé,
“Meho saga yik sir ti saga!” 70 Rék nér ggokin yah
bé, “Ma!”

Lobnaretekaré, lokalam séndenaregulo denér
vu Pita ggokin b€, “YOnon rot! Yik hir mehoti sén
hong-é! In hong Galilea ti!” 71 Rék Pita du gagek in
yibenér niwéék rot neggép Anutu mala bé, “Yonon
vavuné! Sa dugin mehoti sén ham nenér agi! Bé sa
gekuung jak og Anutu ngis sa mesa nadiik.” 72 Log
pevis bekokrééh su netu beron luu, lob Pita kwa
vo yah Yesu yi gagek sén nérlo bé, “Kokrééh su rék
ngu beron luu ré, log rék gedah sa vun beron 166.”
Pita kwa vo lob kwa paya besu rot.

15

Yesu Nare Lok Kiap Bop Pilatus Mala
(Mt27:1-2,11-14; Lk 23:1-5; Jn 18:28-38)
1 Monbuk anon lob alam-deneko-seriveng hir
ggev losho alam teta, galam-horek-yi, gekaunsor
pin bedevengwéng rak Yesu, log mém deduu yah

meya devo lok ya Pilatus nema. 2 Lob Pilatus
lok tepék vu yi bé, “Alam Yuda hir meho-los-bengd
hong-a?” Lok nér yah vu bé, “Genér ya meyoh
vu!” 3 Lob alam-deneko-seriveng hir ggev denér
gagek ngahiseké rak yi. 4 Lom Pilatus lok tepék
ggokyahinbé, “Su génér gagek tiyomré? Gengo bé
denenér gagek ngahiseké rak hong-a?” > Rék Yesu
sunenér gagek ti yah ré gema, lom Pilatus kwa ya
ngahi rot.

Denér Bé Yesu Nadiik
(Mt27:15-26; Lk 23:13-25; Jn 18:39-19:16)

6 Alam Yuda hir Buk-ggoksén-yi* lob hir aggata
neggép nebé séné neyoh vu ngebek pin bé Pila-
tus nelééin karabus ti ti vér. Bé detahi mehoti
aré, og Pilatus nelééin meh0 timu saga neyah
vu sir. 7 Lob vu buk saga alam sén denesis
begd vu gavman, gesir vahi sén denesis meho la
medenediik beya denedo karabus lo, lob sir ti aré
nebé Barabas. 8 Lob alam yu bopata verup deya
vu Pilatus medeketag vu bé, “Gwevong nabé sén
genevong yoh vu ta lo!” 9 Lok Pilatus nér yah vu
sir bé, “Ham vongin bé sa kevelekin alam Yuda
hir meho-los-bengd séné lo vér nok vu ham ma
ma?” 10 In rak ni bé alam-deneko-seriveng hir
ggev ahéj nevong medenelé Yesu paya, om sén
devo yilok ya nema. 11 Rék alam-deneko-seriveng
hir ggev delok alam pin ahéj bé denanér vu Pilatus
bekevelekin Barabas vér. 12 Lok Pilatus lok tepék
yah vu sir ggokin bé, “Log sék gevong va vu meho
Séné, sén ham nenér yi bé alam Yuda hir meho-
los-beng0 10?” 13 Rék detahi yah vu bé, “Gengis yi
jak na kelepeko*!” 14 Lom Pilatus lok tepék vu sir

bé, “In va? Meho séné vong va paya?” Rék pasang
detahiya nikelap bé, “Gengis yijak na kelepeko*!”
15 Lob mém Pilatus ngo hir gagek bevongin bé
alam ahéj nivesa jak, lom kevelekin Barabas vér,
gevong Yesu ya in bé alam-bego-yi debeek yi, lok
mém dengis yi jak na kelepeko™.

Alam-beg6-yi Denér Pelésén Rak Yesu
(Mt27:27-31;Jn 19:2-3)

16 Lob alam-bego-yi vahi deko Yesu medelok
ya Pilatus yi beggang-gagek-yi ayo ti (Rom ayej
nebé Prétoryam), log detahi alam-bego-yi vahi be-
desupin sir ya ving. 17 Lob der6p tob mala sagap ti
lok Yesu gedebuu aggis niggin ggin tahu alam-los-
bengoj hir madub gedetung rak yu. 18 Log depelé
yi gedesis nemaj vu gedenér bé, “Alam Yuda hir
meho-los-bengd hong, mehd bop los gayeheng!”
19 Log desis yu rak atoheng ngesing gedepesuv
nyéj kos rak yi gedeyun lusej vu yi. 20 Denér
pelesen rak yi ggovek, log dekah tob mala sagap
Sén Vér gederOp yO yi tob lok yah, log deko yi yah
meya dobné in dengis yi jak na kelepeko™

Yesu Nare Rak Kelepeko
(Mt 27:32-44; Lk 23:26-43; [n 19:17-27)

21 Deko medeya lob detok vu mehoti lok ag-
gata geverup. Simon vu Kurene, sén Aleksander
lu Rupus amaj lo, verup in bé dok na nyég
bop Yerusalem, lob alam-beg6-yi dejom yi ahon
gedenér bé, “Kweré kelepeko*!”

22 Lob deko Yesu medeya nyég ti séné aré nebé
Golgota (séné nebé Nyég-yuseké). 23 Lob dekeseh
mur* teka lok ya wain medeggee lok gedevo vu,
rék nilélin gesu num ré. 24 Lob desis yi rak ya



MARKUS 15:25 Ixxi MARKUS 15:35

kelepeko®, log deté gelong mahen teka la in bé
gooin sir ti ti jak bedegeko yi tob.

25 Log 9 krok monbuk lob desis yi rak ya
kelepeko* 26 Gedekevu yi gagek sén mehonon
denenér rak yi lo rak neggép kelepeko™ yu nebé:
ALAM YUDA HIR MEHO-L0S-BENGO SENE! 27 Log
desis alam begd hodek luu rak kelepeko* ving.
Ngwé nare ggép nema vesa gengwe nare ggep
nema kéj. 28 [Nebé saga lob Anutu yi gagek wirek
hen lo anon rak, sén nebé: “Detevin yi ving alam
nij paya sén denekeyéh horek lo.”]

29 Lob alam sén deneyah gedeneyom lo, de-
nenér pelé rak yi gedenevarah nemaj vu yi gede-
nenér bé, “Hongek-o! Genér bé kwevoh Anutu yi
dub-vabuung-b0p na, gegedev nah buk 166 mu?
30 Om ngo gedok vu hong megeduk vu kelepeko*
megenam!” 31 Galam-deneko-seriveng hir ggev
losho alam-horek-yi denenér pelé rak yi ving be-
denenér vu sir bé, “Nelok vu alam, gak su yoh vu
bé yo dok vu yi ré. 32 Nabé yi Kerisi, balam Is-
rael hir mehé-los- -beng0 yoOnon, og gevuu kelepeko™
geduk menam. Hil galé nabé saga lok mém hil
gevong geving yi!” Gemeho luu sén desis luho
nare rak kelepeko* vahi vahilo denepelé yi ving.

Yesu Diik
(Mt 27:45-56; Lk 23:44-49; Jn 19:28-30)

33 Log hes vuheng rak, lok malakenu lok beyoh
vu dob pin beyam to 3 krok sehuksén. 34 Lob
3 krok sehuksén lob mém Yesu ngeek bopata bé,
“Eloi, Eloi, lama sabaktani!” —séné degwa nebé:
“Sa Anutu! Sa Anutu! Nebé va sén gevuu sa ya-€?”
35Lob alam sén denare dus vu yi lo vahi dengo lob

denér bé, “Ham ngo! Netahi Elia!” 36 Lok mehoti
tup meko ngaa ayo sovinsén sén nedo lok loo lo ti
bedagoo lok wain ahéggin sén aré nebé vinegga lo,
geduurak gagweék gevo ya verup lok Yesu aviin bé
sesuvin, lok meho séné nér bé, “Ham nakook! Hil
galé ré nabé Elia rék nam geko yi vér in kelepeko*
ma rék nama!” 37 Lob Yesu ngeek bopata log diik
ya, 381ob tob bop sén neruu dub-vabuung-bop ayo
vabuung lo kweek rak luu ggép vavu beya metok
ahu.

39Lob Rom hir alam-beg6-yi hir ggev ti sén nare
Yesu mala lo 1é bé diik ya, lom nér bé, “Meho séné
og Anutu Nalu yonon rot!” 40 Gavéh la denare
ading teka mevare denelé. Sir lo séné Maria
vu Magdala, geMaria ngwé sén Yakobus mahen
luho Yoses ataj, geSalome. 41 Vu buk sén Yesu
nahén nedo Galilea lo, lom 166ho séné denesepa
yi medenelok vu yi. Gavéh vahi sén denesepa yi
belosho derak medeya Yerusalem lo denare ving.

Debé Yesu Lok Waak-heljéng-yi
(Mt 27:57-61; Lk 23:50-55; Jn 19:38-42)

42 Log hes ggovek in bé duk na, lom alam Yuda
kwaj nevo bé degero sir in dega nos dok Buk-
sewahsén-yi* monbuk. 43 Lom Yosep vu Arimatea
sén kaunsor bop ti los aré, beyi meho sén medo
netung mala in buk sén Anutu-yi-nyég anon jak lo.
Sén kedi rak los niwéék meya vu Pilatus meketag
vu yi bé juh Yesu nihel vér in kelepeko* 44 Lob
Pilatus 1ék in, gekwa vo bé mak diik pevis ma va?
Lom vong gagek ya vu alam-bego-yi hir ggev yam,
belok tepék vu bé, “Meho séné lo diik ya verdk yi
ma ma?” 45 Rék alam-bego-yi hir ggev vong gagek

yom vu, lob rak ni bé diik ya verdok yi, lob mém nér
vu Yosep bé juh heljéng vér begeko mena. 46 Lom
Yosep bago tob veroo nivesa ti, beruh Yesu nihel
vér in kelepeko* mebom lok, gebé lok ya waak ti
Sén y0 desap lok gelong meris, log tetolin gelong
bopata yah ggérin avi. 47 GeMaria vu Magdala,
geMaria sén Yoses ata lo, luho delé nyég sén debé
heljéng lok ya neggép lo.

16

Yesu Kedi Rak Yah
(Mt 28:1-8; Lk 24:1-12; Jn 20:1-10)

1 Log Buk-sewahsén-yi* saga ggovek ya, lob
Maria vu Magdala 166ho Maria ngwé sén Yakobus
ata lo, geSalome, belodho ya debago marasin
reggunivesa in bé dejikin jak Yesunihel vu bedub.
2 Buk-sewahsén-yi ggovek ya geheng to, lok Soda
monbuk anon, lob dekedi rak medeya bedub, lok
mém hes mala tok. 3 Nahén deney0Ok aggata gede-
nenér vu sir bé, “Mak re rék tetolin gelong bopata
ti sén nare ggérin waak avi lo na vu hil-a?” 4 Lok
devér malaj rak medelé lok bé gelong bopata sén
lo tetolin meya nare ya nenga vorot. 5 Lob 166ho
deluk ya waak ayo lom delé gemagém ti nedo ggép
160ho nemaj vesa. Yi tob veroo adingseké, lom
delék mekenuj ya.

6Lob angér séné nér vu sir bé, “Ham su kenumin
na! Ham yam nesero Yesu Nasaret sén desis yi
rak kelepeko lo. Rék mu su neggép séné ré, gak
kedi rak meya. Meldo 18! Nyég sén debé yi lok lo
neggép meris. 70Om melod nah mena nanér vu yi
hur maluh, gevu Pita geving, nabé: Mugin meya

distrik Galilea om ham tamuin. Ham rék gwelé yi
vu sagu noh vu gagek sén yo nér vu ham wirek lo.”

8 Lob 166ho vu waak ayo meto deyom dobné
pevis medeveya medeyah. Denelék rot gavij netok
gedeneggoneng in sir, lom su denér rangah vu
mehoti ré.

Yesu Tato Yi Vu Maria
(Jn20:11-18)
9[Yesu kediraklok Soda monbuk anon, lom tato

yi vu Maria vu Magdala mugin. Yi sén Yesu tii
memo nemadvahi-bevidek-luu to deya in yi wirek
lo. 10 Avéh séné yah meya menér beng6 vu alam
sén denesepa Yesu benahén medo denesu mede-
nesis sir lo. 11 Nér bedengo bé kedi rak menedo
mala vesa metok vu yi, rék ma gesu debé nengaj
vu aye ré.

Yesu Tato Yi Vu Yi Hur Maluh Luu
(Lk 24:13-35)

12 Ggovek ya lok sir luu medo denetetuu aggata
medeneya vuheng ti, lom Yesu tok vu luho rék ni
agga ngweé rak. 13 Lom luho deyah meya denér
bengd rangah vu sir vahi, rék su devong ving luho
ving ré.

Yesu Vo Huk Vu Sir Nemadluho-bevidek-ti
(Mt 28:16-20; Lk 24:36-49; Jn 20:19-23)

14 Ggovek 1ok mém yi hur maluh nemadluho-
bevidek-ti séné medo denegga nos lok beggang
ayo ti, lom ya meto metok vu sir medelé yi, lom
nér sir in su devong ving yiré gayoj niwéék. Nenér
sir nebé séné in su devong ving alam sén delé bé
kedi rak yah lo hir gagek ré. 15 Lok mém nér vu
sir bé, “Ham na menoh vu dob pin, beham nanér

Bengd Nivesa rangah vu mehonon pin. 16 Meho sén
ayo neyam timu vu sa geripek bél lo, og sék gako
yi nom vu sa berék medo mala-tumsén degwata.
Gak meho sén su ayo neyam timu vu sa ré lo, og
rék medo los yingaa nipaya menatok jak nyévewen
bemala nama. 17 Alam sén ayoj neyam timu vu
sa lo, og deyoh vu bé rék degevong ngaa bop
nabé séné: Rék degetii memo geto dena jak sarég,
log debengwéng dok nyég ngwé ayej, 18 log nabé
denajom nyél, ma, denanum bél diiksén, og su
rék denadiik ré. Gerék degebé nemaj jak alam
nijraksén benijvesa jak.”

Yesu Rak Yah Yagek
(Lk 24:50-53; Sn 1:9-11)
19Meho6bop Yesu nér vu sir nebé saga ggovek ya,

log Anutu ko yi rak yah yagek benedo nema vesa.
20 Geyi hur maluh deya rak beya denenér yi Bengo
Nivesa rangah ya meyoh vu nyég pin, geMehobop
nedo ving sir menelok vu sir, genevong ngaa bop
los niwéék yoh vu gagek sén nér vu sir lo.]

